Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 5 дугаар сарын 07-ны өдөр /Пүрэв гараг/-ийн хуралдаан 12 цаг 10 минутад Төрийн ордны “А” танхимд эхлэв.

Улсын Их Хурлын гишүүн П.Алтангэрэл ирц, хэлэлцэх асуудлын дарааллыг танилцуулж, хуралдааныг даргалав.



Хуралдаанд ирвэл зохих 21 гишүүнээс 11 гишүүн ирж, 52,3 хувийн ирцтэй байв. 


Чөлөөтэй: Х.Баделхан, Д.Балдан-Очир, Б.Батбаяр, Г.Баярсайхан, Р.Буд, Л.Гансүх, Л.Гүндалай, Х.Наранхүү, Г.Батхүү. 

Өвчтэй: Д.Энхбат.

Нэг. Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийг төсөл /Хэлэлцэх эсэх/

Хэлэлцэж буй асуудалтай холбогдуулан Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга Ц.Банзрагч, Усны хэрэг эрхлэх газрын нарийн бичгийн дарга Д.Доржхүрэл, Эрдэс баялаг, эрчим хүчний яамны Геологийн бодлогын газрын орлогч дарга С.Баттулга, Ашигт малтмалын хэрэг эрхлэх газрын Ашигт малтмалын газрын орлогч дарга Б.Эрдэнэбилэг, Геологи уурхайн кадастрын хэлтсийн мэргэжилтэн Х.Батбаатар нарын бүрэлдэхүүнтэй ажлын хэсэг байлцав.

Хуулийн төсөл санаачлагчийн илтгэлийг УИХ-ын гишүүн Б.Бат-Эрдэнэ танилцуулав. 

Хуулийн төсөлтэй холбогдуулан УИХ-ын гишүүн Н.Ганбямба, Ж.Энхбаяр, Д.Батбаяр, Я.Батсуурь, Ц.Цэнгэл, Ц.Шинэбаяр нарын асуусан асуултанд УИХ-ын гишүүн Б.Бат-Эрдэнэ, ажлын хэсгээс Б.Эрдэнэбилэг, Ц.Банзрагч нар хариулж, тайлбар хийв. 

УИХ-ын гишүүн Ц.Сэдванчиг, Я.Батсуурь, Н.Ганбямба, Ж.Энхбаяр, Р.Раш, Ц.Шинэбаяр, Б.Бат-Эрдэнэ нар санал хэлэв. 

П.Алтангэрэл: - Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийг төслийг хэлэлцье гэсэн саналыг дэмжье.

Зөвшөөрсөн

11

Татгалзсан

 0

Бүгд


11

Гишүүдийн олонхийн саналаар дэмжигдлээ.

УИХ-ын чуулганы нэгдсэн хуралдаанд Байнгын хорооны санал, дүгнэлтийг УИХ-ын гишүүн Н.Ганбямба танилцуулахаар тогтов. 

Хоёр. Тариалангийн тухай хуульд нэмэлт оруулах тухай хуулийг төсөл /Хэлэлцэх эсэх/

Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, мөн яамны Стратегийн төлөвлөлт, бодлогын газрын дарга П.Баянмөнх, Газар тариалангийн бодлогын хэрэгжилтийг зохицуулах газрын дарга Ч.Пэрэнлэй, Хөрөнгө оруулалт, санхүүгийн хэлтсийн дарга Б.Биньеэ нарын бүрэлдэхүүнтэй ажлын хэсэг байлцав.

Хуулийн төсөл санаачлагчийн илтгэлийг Эрдэс баялаг, эрчим хүчний сайд Д.Зоригт танилцуулав. 

Хуулийн төсөлтэй холбогдуулан УИХ-ын гишүүн Я.Батсуурь, Ц.Сэдванчиг, Ж.Энхбаяр нарын асуусан асуултанд ажлын хэсгээс Х.Золжаргал, Ч.Пэрэнлэй нар хариулж, тайлбар хийв. 

УИХ-ын гишүүн Ж.Энхбаяр, Ц.Сэдванчиг нар санал хэлэв. 

П.Алтангэрэл: - Тариалангийн тухай хуульд нэмэлт оруулах тухай хуулийг төслийг хэлэлцье гэсэн саналыг дэмжье.

Гишүүдийн олонхийн саналаар дэмжигдлээ.

УИХ-ын чуулганы нэгдсэн хуралдаанд Байнгын хорооны санал, дүгнэлтийг УИХ-ын гишүүн Д.Батбаяр танилцуулахаар тогтов. 

Хуралдаан 14 цаг 00 минутад өндөрлөв.

Тэмдэглэлтэй танилцсан:

    БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН

       ХОРООНЫ ДАРГА





Б.БАТБАЯР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

              ХӨТЛӨГЧ






Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ 

ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН

 ХОРООНЫ 5 ДУГААР САРЫН 07-НЫ  ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

П.Алтангэрэл: - Өнөөдрийн Байгаль орчин, хүнс, хөдөө аж ахуйн байнгын хорооны хуралдааны ирц бүрдсэн тул хуралдааныг нээж байна. Одоо бэлэн ирсэн байгаа найман гишүүн байна. Ирцэд орж бүртгүүлсэн, зарим Байнгын хороо давхацсан, ажлын хэсэг давхацсан, одоо орж ирнэ гээд ирцэд бүртгүүлсэн дөрвөн гишүүн байна. Ингээд 12 гишүүн байгаа учраас өнөөдрийн Байнгын хорооны хуралдааныг эхэлж байна. 

Өнөөдрийн Байнгын хорооны хуралдаанаар хэлэлцэх асуудлыг танилцуулж батлуулъя. Нэгдүгээрт, Тариалангийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх, хоёрдугаарт, Усны сав газар, ойн сан бүхий газарт ашигт малтмал эрэх, хайх, ашиглахыг хориглох тухай болон Ашигт малтмалын хуульд нэмэлт оруулах тухай хуулийн төслүүд, мөн хэлэлцэх эсэх ийм хоёр асуудлыг хэлэлцэхээр төлөвлөсөн байна. Хэлэлцэх асуудлаа баталъя гэсэн гишүүд гараа өргөнө үү. Хэлэлцэх асуудал батлагдлаа. 

Хэлэлцэх асуудалтай холбогдуулж Байнгын хорооны хуралдаанд оролцох ямар хүмүүс байна? Хүнс, хөдөө аж ахуйн яам, Байгаль орчны яамнаас хүмүүс байна уу? За, Тариалангийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудал дээр Хүнс, хөдөө аж ахуй, Хөнгөн үйлдвэрийн сайд Бадамжунай, Хүнс, хөдөө аж ахуй, хөнгөн үйлдвэрийн яамны Стратеги, төлөвлөлт бодлогын газрын дарга Баянмөнх, Газар тариалангийн бодлогын хэрэгжилтийг зохицуулах газрын дарга Пэрэнлэй, Хөрөнгө оруулалт, санхүүгийн хэлтсийн дарга Бинъеэ ийм хүмүүс оролцож байна. 

Хоёрдугаар асуудалтай холбогдуулаад Байгаль орчин, аялал жуулчлалын сайд Гансүх, Эрдэс баялаг эрчим хүчний сайд, мөн эндээс яамнаас Эрдэс баялаг, эрчим хүчний яамны Геологийн газрын дарга Оюунбаатар, Ашигт малтмалын хэрэг эрхлэх газрын дарга Эрдэнэбилэг, Ашигт малтмалын хэрэг эрхлэх газрын Эрх зүй, хуулийн тасгийн дарга Цэрэнсодном, Геологи уурхайн кадастрын хэлтсийн мэргэжилтэн Батбаатар, Геоэкологи, гидрогеологи хариуцсан мэргэжилтэн Лхагвасүрэн гэсэн хүмүүс энэ хуралдаанд оролцохоор нэрээ өгсөн байна. 

Ингээд Тариалангийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудал Бадамжунай сайд байхгүй. Яах вэ? Тэгвэл хоёрдугаар асуудлаа явж байя. Усны сав, ойн сан бүхий газар ашигт малтмал эрэх хайх, ашиглахыг хориглох тухай хуулийн төслийг санаачлагч Бат-Эрдэнэ гишүүн танилцуулах уу? 

Б.Бат-Эрдэнэ: - Байнгын хорооны гишүүдийнхээ энэ өдрийн амгаланг айлтгая. Тэгээд та бүхэн маань мэдэж байгаа. Энэ Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай энэ хуулийн төсөл, хуулийн төслийн үзэл баримтлалыг нэр бүхий гишүүд санаачилж, Засгийн газраас саналыг нь аваад, хуулийнхаа дагуу Улсын Их Хуралд өргөн барьсан. Баярсайхан гишүүн, Буд гишүүн, Даваасүрэн, Мөнх-Оргил, Одхүү, Сайхансамбуу, Сэдванчиг, Д.Энхбат нарын 9 гишүүн санаачилж боловсруулж өргөн барьсан юм. Тэгэхээр энэ хуулийн гол агуулга, үзэл санаа бол ерөөсөө Монгол орныхоо байгаль, экологийн тэнцвэрт байдлыг нь хадгалъя. Монгол орныхоо ойн санг бүхэлд нь хамгаалалтад авъя. Усныхаа сав газрыг бүхэлд нь хамгаалъя гэсэн ийм зорилго тавьсан байгаа юм. Тэгэхээр өнөөдөр энэ дэлхий ертөнцөд нүүрлэсэн энэ байгаль, экологийн хямрал бол Монгол Улсад адилхан тулгарч байгаа. Энэ хямралын нилээдгүй хувь нь хүний өөрийнх нь үйл ажиллагаатай холбоотой байгаа, нөгөө талаар энэ төрөөс батлан гаргасан байгаль хамгаалах хууль, тогтоомж, эрх зүйн орчин боловсронгуй бус, хуулийн хэрэгжилт хангалтгүй байгаагаас энэ чиглэлд тодорхой үр дүн гарахгүй, байдал улам дордсоор байгааг та бүхэн мэдэж байгаа. Манай улсын хувьд энэ 1960 оноос газар болон ер нь газраас үндэстэй нөөцийн баялгийг эдийн засгийн эргэлтэд түлхүү оруулж, газраас олох үр ашгийг нэмэгдүүлэхэд голлон анхаарч, ялангуяа энэ газар тариалантай холбоотой, сүүлийн жилүүдэд энэ уул уурхайн үйлдвэрлэл, тус орны эдийн засгийн бие даасан салбарууд болтлоо шинээр хөгжсөн. 

Ингэхдээ бол тухайн үедээ ашиглалтыг чухалчилж, экологийн үр дагаврыг анхааралгүй орхисон. Ийм бодлого баримталж байсан. Үүний үр дүнд үр нөлөөгөөр байгаль орчны хувьд доройтож, зарим тохиолдолд тэнцвэр нь алдагдсан ийм газар нутгууд бий боллоо. Тийм учраас энэ хуулийн батлан гаргах зайлшгүй шаардлага байна. Ингэхдээ хууль санаачилсан гишүүд бид нар Засгийн газрын энэ 2008-2012 онд хэрэгжүүлэх мөрийн хөтөлбөрт тусгагдсан зүйл, заалтууд, 2009 оны нийгэм, эдийн засгийг хөгжүүлэх үндсэн чиглэлд заасан зорилтууд, нөгөө талаар өмнөх Улсын Их Хурлын гишүүн Мөнх-Оргил, Санжмятав, Буд, Бат-Эрдэнэ бид нарын санаачилж, өргөн барьсан Экологийн ногоон бүсийн тухай хууль, энэ хэлэлцүүлгийн үед бол Улсын Их Хурлын гишүүдээс гаргасан үнэтэй санал, зөвлөгөөнүүд болон хэлэлцүүлгийн явцад гарсан саналуудыг бид нар хүлээж авч, энэ хуулийн төслийг боловсруулахдаа харгалзаж үзсэн байгаа. 

Мөн нөгөө талаар байгаль орчноо хамгаалах чиглэлээр үйл ажиллагаа явуулж байгаа төрийн бус байгууллагуудынхаа дэвшүүлсэн саналуудыг бид тодорхой хэмжээнд харгалзаж үзэж энэ саналыг боловсруулсан гэдгийг та бүхэндээ хэлье. Тэгээд энэ хуулийн үзэл баримтлалтай холбоотой, хуулийн бид нарын боловсруулсан энэ 3 бүлэг, 5 зүйлтэй хуулийн бүх бичиг цаас, материал та бүхэнд тараагдсан учраас энэ бүхнийг тодруулж цагийг чинь авч хэрэггүй байх гэж бодож байна. 

Энэ хуулийн гол зохицуулах зохицуулалт бол энэ усны сав, ойн сан бүхий газар ашигт малтмал эрэх, хайх үйл ажиллагааг бүрэн зогсооно. Өмнө нь олгогдсон лицензүүдийг цуцална. Гэхдээ энэ хуулийн үйлчлэл бол стратегийн, Их Хурлаар батлагдсан стратегийн онц чухал орд газруудад энэ хуулийн хүрээнд бол хамаарагдахгүй. Хамгийн гол зохицуулах харилцаа бол байгаль орчныг нөхөн сэргээх үйл ажиллагаатай холбогдсон үйл ажиллагааг бүрэн хэмжээнд зохицуулахаар тусгасан юм. 

Засгийн газраас авсан саналд бол тодорхой таван, Засгийн газар бол бүрэн хэмжээнд дэмжсэн. Гэхдээ таван зүйлийг нэр зааж засахаар, анхаарч үзэхээр хууль санаачлагчид бол ирүүлсэн. Бид үүнийг харгалзаж үзэж, энэ Улсын Их Хуралд өргөн барьсан хуулийнхаа төсөлд бүрэн хэмжээний засварыг хийсэн байгаа гэдгийг та бүхэнд хэлье. 

П.Алтангэрэл: - Хуулийн төсөлтэй холбогдуулж асуулт асуух гишүүн. Ганбямба гишүүн, өөр? Ойн сав, усны сан бүхий газар ашигт малтмал ашиглах эрэх, хайх, олборлохыг хориглох тухай. Алтангэрэл. Би байна. Тэгээд Энхбаяр гишүүн. Батбаяр. За, Ганбямба гишүүн.

Н.Ганбямба: - Энэ маш чухал хууль байгаа юм. Энэ хуулийг дэмжиж байна. Усны сав газар, ойн сан бүхий газруудад ашигт малтмалыг хайх, эрэх, ашиглах энэ бүх харилцааг энэ бүс нутагт ингээд хориглох тухай асуудал бол цаашдаа экологийг тогтвортой байлгах олон талын ач холбогдолтой. Гэхдээ энэ хууль хэлэлцэж байх явц дунд Засгийн газраас хэдэн зөрчилтэй асуудлыг шийдмээр байгаа юм. 

Нэгдүгээрт, усны сав газар гэдэг чинь маргаантай байгаа. Ус хураадаг бүх том газраа оруулах юм уу? Ус хураадаг бүх газруудыг хамаарсан нэг ийм ойлголт яваад байгаа. Хууль зүйн ойлголтыг нэгтгэх шаардлагатай. Хоёрдугаарт, ойн сан бүхий газар дотор чинь бас маргаантай асуудлууд бий. Заг орох уу, үгүй юу? Шатсан ой орно, орохгүй нэхээс авахуулаад зөндөө олон проблемууд байдаг. Гэтэл яг бид нарын хэлэлцэх гэж байгаа хууль бол усны сав газар, ойн сан бүхий газруудтай холбоотой харилцааг зохицуулах гээд ороод ирж байгаа учраас яг энэ дотор юу юу орох вэ? Ямар газар орох вэ? Энэ хууль, эрх зүйн акт боловсруулах явц дунд гардаг зөрчлүүдээ энэ хуулийн явц дунд арилгаад явчих хэрэгтэй байгаа юм. 

Тэгэхээр би Байгаль орчны яамнаас асууж байна л даа. Тодорхойлолт л ерөөсөө нэг болж гарах хэрэгтэй байна. Ойн сан бүхий газар гэдгийг ингэж хэлнэ гээд энэ хуулиар бүр тодорхой заамаар байна. Нөгөө зөрчил нь цаана хадгалагдаад өгвөл энэ чинь хуулийн хэрэгжилтэд саад болно. Усны сав газар гэдэгт юу орох вэ гэдгээ бас тодорхой заагаад өгмөөр байна. Бүр тодорхойлолтоо хийгээд өгмөөр байна. Ойн сан бүхий газарт байдаг тэр орно орохгүй гэдэг маргаантай асуудлууд бий. Шатсан ойгоо оруулах уу, оруулахгүй? Загийг орох уу, оруулахгүй юу? Их олон жижиг асуудлууд байгаа. Энэ болгоныг нэг тийш нь болгоод энэ хуулийг боловсронгуй болгох нь зүйтэй юм гэж Засгийн газрын зүгээс сонирхож байна. 

П.Алтангэрэл: - Хэн хариулах вэ? 

Н.Ганбямба: - Засгийн газар дэмжиж саналаа ирүүлсэн учраас энийг тооцсон байх ёстой. 

П.Алтангэрэл: - Банзрагч дарга хариулах уу?

Ц.Банзрагч: - Энэ хуулийг бол Засгийн газраас албан ёсоор дэмжсэн байгаа. Саяны эрхэм Ганбямба гишүүний ярьж байгаа асуудалтай холбогдож хариу өгөхөд бол энэ гишүүдийн санаачилсан хууль дээр ойн сан газрыг, усны сан газрыг тэр хуульд тодорхойлсноор нь 3.1.2-оор ойлгоно гэсэн байгаа л даа. Тэгэхээр одоогийн Ойн хууль дээр үнэхээр Монгол Улсын нутаг дэвсгэр дээр байгаа бүрх, заг, бут, сөөг бүгд хамаарч байгаа. усны сан дээр мөн ялгаагүй ус бүрэгдэх талбайгаар нь байгаа. Тийм учраас энэ дээр яг ийм хориглолт явагдах тохиолдолд яг энэ үйлчлэх хүрээнд бол тодорхойлолтыг өөрчилсөн байхыг бид нар бол үгүйсгэхгүй л байна. Гэхдээ одоо би яг байгаа байдлаар нь хэлэхэд яг Ойн хуулийн 3.1.2 дээр ойн сан бүхий газарт Монгол Улсын нутаг дэвсгэр дээр байгаа ой, мод, заг, бут, сөөг орно гээд ингээд тодорхойлсон байгаа. 

Н.Ганбямба: - Ер нь Ойн хуулин дотор одоогоор заахдаа ойн сан бүхий газрыг 100 метрт гэсэн байгаа шүү дээ. Тийм байх аа? Тийм заалт байгаа. Гэхдээ хамгийн гол нь наана чинь энэ нөгөө зөрчилтэй олон юмыг яаж энэ хуулинд нэг мөр болгосон тодорхойлолт хийх вэ? Магадгүй зарим хуульд өөрчлөлт оруулах юм гарна шүү дээ. Хууль болон бусад эрх зүйн актуудыг хооронд нь зөрчилгүй болгохын тулд ойн сан бүхий газрыг тодорхойлмоор байна. Усны сав газрыг мөн тодорхойлмоор байна. Өөрөөр хэлбэл, ус хураадаг бүх газрыг усны сав газар гэсэн ойлголт л яваад байгаа. Тэгэхээр одоо бид нар энэ их том харилцаа зохицуулах гэж байгаа учраас энэ тодорхойлолтуудаа эхлээд нэг мөр болгох хэрэгтэй юм биш үү?

Б.Бат-Эрдэнэ: - Би нэмээд нэг зүйл хэлье. Ганбямба гишүүн бол маш их чухал асуудлыг хөндөж асуулаа. Тэгэхээр энэ Засгийн газрын бид нарын дэмжиж ирүүлсэн саналд бол энэ талаар их тодорхой хэлсэн байгаа. Юэ гэсэн гэхээр ашигт малтмал эрэх, хайх, ашиглахыг хориглосон усны сав газар ба мөн ойн сан бүхий газар нутгийн хилийн заагийг ямар субъект, хэрхэн тогтоох талаар зохицуулалт тусгагдаагүй. Үүнийг тогтоох эрх бүхий этгээд, шалгуур, нарийвчилсан журмыг Засгийн газар тогтоохоор төсөлд тусгах нь зүйтэй гэсэн саналын бид нар харгалзаж үзсэн. Тэгэхээр түрүүн яригдаж байгаа Ойн тухай хууль, Усны тухай хуульд бол ойн сан, усны сав бүхий газар гэдэг бол их өргөн хүрээгээр байгаа. Үүнийгээ одоо ямар шалгуур үзүүлэлтээр, яаж нарийвчилж хилийн заагийг тогтоох юм бэ энийг бол субъектыг нь тодотгоод Засгийн газар гээд ингээд өгсөн. Ганбямба гишүүний хэлж байгаа саналыг та бүхэн маань анхаарч үзнэ биз дээ. 

Энэ хуулийн хэлэлцэх явцад энэ өөрөө бие даасан хууль учраас манай гишүүд одоо зарчмын зөрүүтэй саналууд гаргаад энд өөрчлөлт юмнуудыг нь хийгээд нэг мөр цэгцлээд явах бол бололцоо байгаа гэдгийг би бас энэ дашрамд давхар хэлье. Яг одоо өмнө нь мөрдөгдөж байгаа хууль, эрх зүйн зохицуулалтаараа бол тухайлбал, ойн сан бүхий газарт, ойн аль хэсэгт нь хамгаалалтыг явуулж байна гэхээр зэрэг ойн хамгаалалтын бүсийн ойг хамгаалалтад аваад, энд бол ямар нэгэн ашигт малтмал эрэх, хайх үйл ажиллагааг бол хорьсон байдаг. Гэтэл ашиглалтаа бол орхигдуулсан. Гол, усныхаа эх ундаргыг бол хамгаалалтад аваад усныхаа сав газар, тухайлбал, голын гольдргийн дагуу энэ бүх асуудлыг бол хуулийн зохицуулалтын гадна орхисон байгаа энэ зүйлүүдийг нь бид нар олж хараад ингээд бүхэлд нь зохицуулалтад оруулах хэрэгтэй байна. Өнөөгийн экологи, байгаль орчинд тулгарч байгаа энэ бүх зүйлийг нэг цэгцлэхийн тулд оруулах хэрэгтэй байна гэж ингэж үзсэн юм. 

П.Алтангэрэл: - Энхбаяр гишүүн. 

Ж.Энхбаяр: - Эрдэс баялгийн яамнаас асууя. Энэ ойн болон голын эх сав газарт байж байгаа хичнээн ашигт малтмалын орд газар, идэвхитэй үйл ажиллагаа явуулж байгаа газрууд байна? Ер нь ойн болон голын эх сав газар хичнээн хэмжээний нийт лицензийн хэдэн хувь нь байна? Ямар төрлийн ашигт малтмалууд байна? Хэрвээ энэ хууль гарснаар өнөөдрийн Монгол Улсад яг нийгэм, эдийн засагт нөлөөлсөн нөлөөллийг тооцсон тооцоо байна уу? Яг идэвхитэй үйл ажиллагаа явуулж байгаа орд газруудын хэдэн хувь нь яг энэ хуульд хамрагдаж болж байна? 

П.Алтангэрэл: - Хэн хариулах уу? Бат-Эрдэнэ гишүүн үү? 

Б.Бат-Эрдэнэ: - Бид бол яг судалж үзээд яг өнөөдөр бол Монгол Улсын нийт нутаг дэвсгэрийн 30.0 орчим хувь нь усны сав газарт хамрагдаж байна гэж ингэж тооцоог бол бид хийсэн. Ойн сан бүхий газар бол 8.6 хувь байна гэж тооцож байгаа. Яг нарийвчилсан хайгуулын лиценз олгогдсон, ашигт малтмалын лицензүүд олгогдсон энэ тооцоо судалгааг бол нарийвчилж энэ мэргэжлийн байгууллагын хүмүүс одоо гаргаж нэмж хэлж өгөөрэй. Үүнтэй холбогдуулаад бид Ашигт малтмалын тухай хуулийн Засгийн газрын бүрэн эрх гэсэн 9 дүгээр зүйлд 9.1.9-д ашигт малтмал эрэх, хайх, ашиглахыг хориглосон усны сав газар, ойн сан бүхий газрын хилийн заагийг тогтоох гэж энэ Ашигт малтмалын хуульд нэмэхээр бид нар оруулсан. Тэгэхээр энэ бүх хилийн заагийг тогтоох, аль хэр нарийвчилсан шалгуур үзүүлэлтийг бий болгох бүх эрхийг нь Засгийн газрын бидэнд ирүүлсэн саналын дагуу Засгийн газар энэ субъект нь мөн гэдгийг бид нар хуульчлаад өгнө. Тэгээд бүх ажлыг нь Засгийн газар хийх ёстой гээд ийм л зохицуулалт хийсэн байгаа. 

Ж.Энхбаяр: - Тэгээд заалт нь хугацаатай юу? Одоо батлагдсанаас хэрэгжих үү? Бас тодорхой хугацаа тавьж өгөх үү? Жишээлбэл, тэр аж ахуйн нэгжийн үйл ажиллагаа шууд зогсоно гэж ойлгох уу? Төгсгөлийн үе шатыг яаж хугацаа тооцож байгаа нэг асуудал байна. Тэрийг яаж тооцож байна вэ? 

Б.Бат-Эрдэнэ: - Энэ хууль батлагдан гарсантай холбогдуулан Их Хурлын тогтоол гаргая гэж бодож байгаа. Их Хуралд одоо Байгаль орчин, Эдийн засгийн байнгын хороонд үүрэг, чиглэл өгсөн. Нөгөө талаар Засгийн газарт үүрэг өгсөн ийм Их Хурлын тогтоол гарна. Энд хугацааг нь зааж өгөөд, зургаан сарын хугацаанд энэ бүх та бүхний асууж байгаа, манай гишүүдийн асууж байгаа тавьж байгаа энэ асуудлуудыг бүгдийг нь цэгцлээд Их Хуралд энэ ажлынхаа үр дүнг тайлбарлахаар Их Хурлаас тогтоол давхар гаргая гэж ингэж боловсруулсан байгаа. 

Ж.Энхбаяр: - Нэг асуулт байна. Стратегийн орд газрууд хамаарахгүй гэж байгаа. Тийм биз? Энэ хуульд. 

Б.Бат-Эрдэнэ: - Тийм.

Ж.Энхбаяр: - Тэгэхээр стратегийн орд газар гэдэг томъёолол одоо яаж яваад байна. Хуучин тоо, хэмжээ хэвээрээ байна уу? Тухайн урдын Их Хурлын үеэр авсан нэг стратеги орд газрын жагсаалт гарсан. Тэр хүрээнд байна уу? Шинээр нээгдсэн орд газрууд тайлан, тооцоонд нэмэгдэж орох уу? Тэрийг баталчихаад энэ нь орох уу, эсвэл түрүүчийн стратеги орд газартаа үйлчлэх үү? 

Б.Бат-Эрдэнэ: - Одоогоор бол бид Их Хурлаар баталсан, өмнөх Их Хурлын үеэр баталсан стратегийн онц чухал орд газрууд энд хамаарагдана. Тэр Их Хурлын шийдвэр гарахдаа бол дахиж тэр бол нээлттэй. Дахиад нөөц нь тогтоогоод стратегийн онц чухал орд газруудын нөөцөд бол авах эрх нь нээлттэй байгаа. Тэр хуулийнхаа зохицуулалтаар л, дахиад нэмэгдсэн орд газрууд бол энэ хуулийн хүрээ, үйлчлэлд хамаарахгүйгээр ингээд явна. 

П.Алтангэрэл: - Хариулах улсууд нэрээ албан тушаалтайгаа хэлээд яваарай. 

Б.Эрдэнэбилэг: - Та бүхний энэ өдрийн амгаланг эрье. Ашигт малтмалын хэрэг эрхлэх газар. Эрдэнэбилэг. Би эрхэм гишүүн Энхбаярын асуултад хариулъя. Өнөөдрийн байдлаар манайд ашиглалтын 1100-гаад лиценз, хайгуулын 4000 гаруй лиценз манай байгууллага дээр бүртгэлтэй байна. Сая Ганбямба гишүүний хэлсний дагуу тэр усны сав газар, ойн сан бүхий газрын хил хязгаарыг яг тодорхой тогтоогоод бид нарт, тодорхой яг баримт бичгээр нь буулгаад өгвөл их сайн байгаа. Өнөөдөр энэ байдал бол маш их ойлгомжгүй байгаа юм. Тухайлбал, Монгол Улсын Их Хурлын эрхэм гишүүн Мөнх-Оргилын манайд хэлсэн асуулга байгаа л даа. Энэ дээр бол бид нарыг Ашигт малтмалын тухай хуулийн 71 дугаар зүйлийн 17.2.2, 24 дүгээр зүйлийн 24.4.2-ын заалтын заасны дагуу тусгай хэрэгцээний газарт ашигт малтмалын хайгуул болон ашиглалтын тусгай зөвшөөрөл олгохгүй байх гэж заасны дагуу улсын болон орон нутгийн тусгай хэрэгцээнд авсан газарт ашигт малтмалын хайгуулын болон ашиглалтын тусгай зөвшөөрөл огт олгогдохгүй байна гэсэн нэг асуулт нь ийм байгаа. 

Дараагийн асуулт нь Газрын тухай хуулийн 16 дугаар зүйлийн 16.3 дахь заалтад заасны дагуу улсын болон орон нутгийн байгууллага нь ойн болон усны сан бүхий газрыг тусгай хэрэгцээнд авсан шийдвэр гаргаж, түүнийг Ашигт малтмалын тухай хуулийн 14 дүгээр зүйлд заасны дагуу манай байгууллагад хүргүүлж, уг шийдвэрийг Зураг зүйн баазад бүртгүүлснээр тухайн газарт ашигт малтмалын хайгуулын болон ашиглалтын тусгай зөвшөөрөл олгогдоогүй болно гэж бид нар хариу өгсөн. Гэхдээ ер нь манай байгууллагын ажил үүргийн хуваарь дотор ойн болон усан бүхий газрын хүрээ, хязгаар, мэдээлэл нь манай байгууллагын зураг зүйн болон мэдээллийн баазад байхгүй байгаа юм. Энийг яг байгаа газруудад нь тодорхой хэмжээний бид нар асуулга явуулж асуусан. 

Газрын харилцаа, геодези зураг зүйн газраас бид нар хариу авсан. Эднийх өгөхдөө танай бичгийг авч танилцлаа. Манай газраас газрын нэгдмэл сангийн тооллого, тоо бүртгэлийн ажлын анх удаа газар зүйн мэдээллийн системийг ашиглан 2006 оноос эхлэн хийж гүйцэтгэж байгаа. Санхүү, хөрөнгө мөнгөний боломжгүйгээс болж уг ажлыг улсын хэмжээнд хийж дуусаагүй тул ойн болон усны сан бүхий газрын зурган мэдээллийг танай газарт өгөх боломжгүй байна гэдэг Батсүх даргын гарын үсэгтэй бичиг бидэнд ирсэн. Энэний дагуу бид яг ойн болон усны сав газарт хичнээн газар өнөөдөр тусгай зөвшөөрөл аваад ашиглаад байгааг бид нар тоон мэдээллээр шууд тэд гэж хэлэх бололцоо, боломж бол өнөөдрийн хувьд алга байна. Зүгээр ашиглалтын лиценз авсан 1100-гаад гаруй ашиглалтын лиценз эзэмшиж байгаа компаниудаас өнөөдрийн хар баримжаагаар ер нь усны сав газарт байгаа юмыг энэ хөдөлгөөнүүдийн гаргасан мэдээллүүдтэй тулгаж үзэхэд нэг 80 орчим орд газар энд байна гэсэн тийм тоо, мэдээллийг та бүхэнд хэлэхээр байна. 

П.Алтангэрэл: - Энхбаяр гишүүн болсон уу? Тодруулах уу? Батбаяр гишүүн. 

Д.Батбаяр: - Миний хувьд бол үнэхээр дэмжиж байна. Сайхан хууль санаачилж байгаа юм байна. Хамгийн гол нь ганц хоёр юм асуух гэж байсан. Сая Ганбямба гишүүн бас миний асууя гэсэн юмыг асууж байна. Гэхдээ энэ бол гадаад оронд бас зарим талаар өөр байдаг л даа. Хайгуул хийлгээд, нөхөн сэргээлтийг нь улам хичнээн метр квадрат газар нөхөн сэргээлт хийсэн юм бэ, тэрнээсээ өөр хоёр юм уу, гурав дахин том газар, бүр сүүлийн үеийн ойжуулах, цэцэрлэгжүүлэхийг өөрсдөө гаргаад хийгээд өгчихдөг. Заавал тэгж хориглохгүйгээр тийм байдалтай байж болдоггүй юм уу? 

Дээр нь ганц юм асуух гэсэн юм. Одоогийн байдлаар мэдээж хууль санаачилж байгаа нөхдүүд судалгаа авсан байх. Хичнээн компани, хэдий зэрэг газрууд, хичнээн лиценз яг энэ хууль санаачлагдаад ороод ирэх юм бол хураагдаж зогсох вэ гэсэн нэг асуулт асууя. 

Б.Бат-Эрдэнэ: - Тэгэхээр Эрдэнэбилэг дарга дахиад тодруулаад хэлнэ биз. Ер нь бол бид Засгийн газарт бол нилээн ажил гарна. Ажил гарахаас өөр арга байхгүй. Бид одоо өнөөдөр хүртэл бол уул уурхайтай холбоотой, ялангуяа энэ байгаль орчинтой холбоотой олон тулгамдсан асуудлууд байгаа. Тийм учраас бид нэг зоригтой алхам хийхгүй бол болохгүй байгаа юм. Тийм учраас энэ хууль батлан гаргасантай холбоотойгоор Засгийн газрын, ялангуяа энэ мэргэжлийн чиглэлийн Эрдэс баялгийн, эрчим хүчний яам, Ашигт малтмалын газар нилээн ажил хийх ёстой. Тийм учраас бид энэ Их Хурлын тогтоолоор Засгийн газарт үүрэг өгөөд яг одоо энэ нарийвчилсан кадастрын зураг, зураглалыг нь гаргаад энэ хичнээн компани энд орж байгаа юм? 

Эхний ээлжинд яаж, ямар хэдэн компаниуд энд орж байгаа энэ бүхнийг тодорхой гаргах ёстой. Бид энэ хуулийнхаа зохицуулалтаар бол жишээлбэл, энэ өмнөх Ашигт малтмалын хуульд компаний эзэмшиж байгаа эрхийг цуцлаад, цуцлагдсан тухайн компанид нөхөн олговор олгохтой холбоотой заалт нь одоо хуулиараа байж байгаа. Одоо хүчин төгөлдөр байж байгаа энэ хуулийнхаа үйлчлэлээр бол явагдах ёстой юм. Энэ дээр бол бид нэг л өөрчлөлт оруулсан. Тухайлбал, Засгийн газраас ирүүлсэн саналд хуучин хүчин төгөлдөр болохоос өмнө ашигт малтмалын тусгай зөвшөөрөл эзэмшиж байсан этгээдийн тусгай зөвшөөрлийн хугацааг сунгахгүй тохиолдолд хэрхэн шийдвэрлэх, нөхөн олговор олгох эсэх, нөхөн олговрыг бүрэн олгох боломжтой эсэхийг судлах гэсэн саналыг харгалзан үзлээ. Тэгээд одоо хүчин төгөлдөр үйлчилж байгаа Ашигт малтмалын тухай хуульд юу гээд заасан байна гэхээр хүчин төгөлдөр хайгуулын болон ашиглалтын тусгай зөвшөөрөл оруулсан талбайг бүхэлд нь, эсвэл хэсэгчлэн тусгай хэрэгцээнд авснаар тусгай зөвшөөрөл эзэмшигч ашигт малтмал эрэх, хайх, ашиглах боломжгүй болсон бол тухайн шийдвэр гаргасан байгууллага тусгай зөвшөөрөл эзэмшигчид нөхөн олговор төлнө гэж тодорхой заасан байгаа. 

Түүнчлэн энэ Ашигт малтмалын хуулийн тусгай зөвшөөрлийг цуцлах гэсэн 56 дугаар зүйлийн 56.1.3-т хайгуулын болон уурхайн талбайг энэ хуулийн 13.1.3-т заасны дагуу нөөц болон тусгай хэрэгцээнд авч нөхөн олговрыг тусгай зөвшөөрөл эзэмшигч бүрэн төлсөн бол тусгай зөвшөөрлийг цуцлахаар заасан зэргийг бид нар харгалзаж үзээд энэ ашигт малтмал эрэх, хайхыг хориглосон усны сав газар, ойн сан бүхий газарт өмнө нь олгогдсон тусгай зөвшөөрлийг цуцалсан тохиолдолд нөхөн олговрыг бүрэн олгохоор төсөлд нэмж тусгахаар шийдвэрлэж, бид томъёолсон байгаа. 3.5-д бол энэ хуулийн 3.2-т заасныг баримтлан тусгай зөвшөөрлийг цуцалсан тохиолдолд уг тусгай зөвшөөрөл эзэмшигчид Ашигт малтмалын тухай хуулийн 56.1.3-т заасны дагуу энэ хуулийн харилцаагаар одоо хүчин төгөлдөр мөрдөгдөж байгаа энэ хуулийнх нь зүйл заалтаар нь бол ингээд заагаад өгсөн байгаа. Энэ зохицуулалтыг хийсэн. Үүнтэй холбогдуулаад Ашигт малтмалын тухай хуульд ямар өөрчлөлт оруулж байгаа вэ гэхээр 56.1.3-т авч гэсний дараагаар түүнчлэн тусгай зөвшөөрлийг цуцална гэж нэмж найруулахаар оруулсан байгаа. Энэ хууль батлан гаргагдаж байгаатай холбоотойгоор Ашигт малтмалын тухай хуульд нэмэлт, өөрчлөлт орж давхар батлагдах юм. 

П.Алтангэрэл: - Эрдэнэбилэг дарга нэмж хариулах уу?

Б.Эрдэнэбилэг: - Тэр 14.4-ийг Ашигт малтмалын тухай хуулийн 2006 онд гарсан, энэ хуулийн 14.4 дээр эрхэм гишүүн Бат-Эрдэнэ уншаад танилцууллаа. Энэ нөхөн олговрын тухай асуудал хэрвээ нөхөн олговрыг олгож чадаагүй нөхцөлд тухайн компаний лицензийг цуцалж чадахгүй байдал бас байгаа шүү. Нөгөө талд нь. Саяын асуулттай холбогдуулж хэлэхэд ер нь усан сан гэж усны сав газар гэдэг ерөнхий ойлголтоор нь үзэхэд бол энэ 461 тусгай зөвшөөрлийг цуцлах тийм байдал харагдаж байгаа. 461 компанийн. Тэгээд энэ компаниудад бүгдэд нь нөхөн олговор олгоно гэхэд хэдэн зуун тэрбум төгрөгийн асуудал яригдах болов уу гэж бодож байна. Өнөөдрийн байдлаар. Ашиглалтын нийт лицензийн 1100-гаад ашиглалтын лицензийн хэрвээ яг энэ ойн сав газар, усны сан газраа тодорхой болгосон нөхцөлд энэний бараг 70 орчим хувь цуцлагдахаар байгаа. Энэ бол бид нар өнөөдрийн байгаа нөхцөлөөр зүгээр хар тоймоор гараад байгаа шүү дээ. Яагаад гэхээр бид нарт нөгөө бэлэн жор нь, гарсан цаас нь байхгүй байгаа учраас. Хайгуулын нэг 31 орчим хувь нь цуцлагдах байх гэж бид өнөөдөр тооцож байна. Ийм л тоо, баримт та бүхэнд хэлж байна. 

П.Алтангэрэл: - Батсуурь гишүүн. 

Я.Батсуурь: - Энэ хууль бол үнэхээр энэ байгаль орчныг хамгаалах талаараа ач холбогдолтой юм. Үнэхээр энэ дэлхий дахинд цаг агаарын дулаарал явагдаад, зуд, турхан, ган гачиг болж байгаа нөхцөлд бол тэр талаар онц ач холбогдолтой хуулийн төсөл юм. Гэхдээ сөрөг талууд бас байна. Нэгдүгээрт, сая яригдаж эхэллээ. Энэ эдийн засгийн талаасаа. “А” лицензтэй үйл ажиллагаа явуулж байгаа компаниудын 70 хувь цуцлагдана гэдэг бол уул уурхайн компаниудын үйл ажиллагааны 70 хувь зогсоно гэж ойлгохоор шахуу юм болж байна. Тэгэхээр эдийн засгийн ийм хүнд байгаа үед экспортын бүтээгдэхүүний гол нэр төрөл болж байгаа, валютын гол эх үүсвэрийг оруулж байгаа энэ салбарынхаа 70 хувийн үйл ажиллагааг зогсооно гэж ойлгогдохоор болж байна уу? Энийг юу гэж ойлгох вэ? Дахин тайлбарлаж өгөөч ээ. 

Хоёрт, бид бас байнга шүүмжлүүлж байдаг. Монголын эрх зүйн орчин, хуулийн орчин тогтворгүй, байнга өөрчлөгдөж байдаг. Өнөөдөр одоо асар олон компани, гадаадын хөрөнгө оруулагчид ингээд хөрөнгөө оруулаад, он удаан жилийн хугацаатай хамтын ажиллагааны гэрээ байгуулаад эхэлчихсэн байдаг. Олборлолтын үйл ажиллагаа явуулчихсан байдаг. Гэтэл одоо энэ бас нэг хууль гарангуут нөгөө үйл ажиллагаагаа зогсоонгуут гадаад орчинд бидний шүүмжлүүлээд байдаг эрх зүйн орчин тогтворгүй гээд байдаг, тэр нь дээр дарин дээр давс нэмсэн үйл ажиллагаа болж байгаа юм биш үү? Энэ талаар ямар тайлбар хийх вэ? 

Б.Бат-Эрдэнэ: - Батсуурь гишүүний асуултад хариулъя. Уул уурхайн үйл ажиллагааг зогсоох уу гэж асууж байна. Тэгэхээр энэ стратегийн онц чухал орд газрууд энд хамаарахгүй. Жишээлбэл, стратегийн онц чухал орд газруудад хамгийн толгойд нь явж байгаа хэдэн толгойнуудаа хөдөлгөж чадаагүй л явж байна. Ард талд нь 38 орд газар байгаа. Дээрээс нь стратегийн онц чухал орд газруудад нөөцийг нь тогтоогоод авах бололцоо нь бид нарт хуулиараа нээлттэй байж байгаа. Дотоодын нийт бүтээгдэхүүнийхээ 30 хувийг нь барьж байгаа энэ уул уурхайн салбарт бол хүнд цохилт болохгүй. Хүндрэл гарна. Тэгэхдээ эцсийн дүнд бид хүрээлэн байгаа байгаль орчинтойгоо үлдэх үү, үгүй юу гэдэг амин чухал тавигдаад байгаа асуудал бол тийм байгаа. 

Тийм учраас өнөөдөр хамгийн их байгаль орчныг доройтуулж байгаа, цөлжилтийг нэмэгдүүлж байгаа, ялангуяа хяналтаас гадуур энэ байгаль орчинд сөрөг нөлөө үзүүлж байгаа, химийн хорт бодисыг стандартгүйгээр ашиглаж байгаа энэ жижиг уул уурхайнуудыг цэгцлэх, ингэхдээ байгаль орчны тэнцвэртэй байдлыг хадгалах хамгийн нэг чухал нөхцөл болсон усны сав, ойн сан бүхий газартаа бүрэн хэмжээнд хориглолтыг хийе гэж ингэж үзэж байгаа юм. Тэгээд цуцлахдаа бол бид байгаль орчныхоо нөхөн сэргээлтийг хуулийн дагуу хийдэг, хүлээсэн үүргээ биелүүлдэг энэ компаниудад нөхөн олговрыг нь олгоё. Хуулиар хүлээсэн нөхөн сэргээлтээ хийдэггүй. Хуулийн дагуу үйл ажиллагаа явуулдаггүй. Энэ компаниудад бол нөхөн олговрыг ялгамжтайгаар оногдох, нөхөн олговор оногдохгүй байх, хариуцлага тооцох энэ бүх журмаа нарийвчилж тогтоох энэ эрхийг нь бол Загсийн газар гээд субъектыг нь их тодорхой болгоод зааж өгч байгаа юм. 

П.Алтангэрэл: - Нэмэх үү? Эрдэнэбилэг дарга.

Б.Эрдэнэбилэг: - Тусгай зөвшөөрлийг бас цуцалж байсан тохиолдлууд бол бид нарт байна. Орон нутгийн эзэмшилдээ 50 гаруй ордууд, тусгай хэрэгцээний газруудыг авч байсан юм байна. Энэ хуулиараа тухайн орон нутгийнхаа хэрэгцээнд аваад, манайд нөхөн төлбөрийг нь олгосон гэдэг тэр бичгийг ирсний дараа бид нар тэр тухайн хайгуулын тусгай зөвшөөрлийг нь цуцалж байгаа юм. Гэтэл өнөөдөр нэг ч байгууллага, нэг ч газраас ийм бичиг ирээгүй. Бид нар нөгөө юмыг нь хуулийхаа дагуу цуцалж чадахгүй байгаа. Энэ байдлыг бас эрхэм гишүүд минь анхаарч үзэхгүй бол нөгөө хуулиндаа заахдаа тухайн газрыг тусгай хэрэгцээндээ авчихаад авсны дараа тухай компанид оруулсан хөрөнгө оруулалт, гаргасан хөрөнгө оруулалтын нөхөн төлбөрийг нь төлчихөөд, төлсөн гэдэг бичгээ манай байгууллагад ирээд, тэрний дараа бид тухайн зөвшөөрлийг цуцалж байгаа. Өнөөдрийн байдлаар бол 50 гаруй газар яг ийм байдалд орчихоод цуцлагдаагүй л байгаа. Яагаад гэхээр нөхөн төлбөрийг нь тухайн байгууллагууд төлөөгүй учраас гэдэг үндэслэлээр, ийм л нэмэлт тайлбар өгье дөө. 

П.Алтангэрэл: - Батсуурь гишүүн. 

Я.Батсуурь: - Би нэг жаахан эдийн засгийн тооцоо л, түрүүн Энхбаяр гишүүн ч асуусан. Энэ хэдэн компанийн хэдий хэмжээний үйл ажиллагаа зогсоогдох вэ? Тэр нөхөн олговорт хэдий хэмжээний төгрөг улсын төсвөөс гарах юм бэ? Тооцоотой байж хийхгүй бол ашиглалтын лицензийнхээ 70 гаруй хувийг хүчингүй болгочихоод одоо үйл ажиллагаа явуулж байгаа компаниудынхаа, түрүүн Эрдэнэбилэг дарга хэллээ. 70 гаруй хувь энэнд хамаарагдана. Энэ хуулийн дагуу зогсоно гээд. Дээр нь тэр компаниудад бүгдээрэнд нь нөхөн олговор олгоно гэж байна. Тэр бүх тооцоог гаргахгүйгээр энэ хууль батална гэвэл би бас эргэлзээтэй л болж байна. Бүх юм нь тооцоотой байх ёстой. Миний бодлоор энэ эдийн засаг болон улс орны хувьд асар том цохилт ирэх гээд байгаа байхгүй юу. Гол салбарынхаа үйл ажиллагааг зогсоогоод, дээр нь их хэмжээний нөхөн олговор гэхээр зэрэг. Тооцоогоо эхэлж гаргаж танилцуулаач ээ. 

П.Алтангэрэл: - Тооцоо байна уу? Урьдчилсан байдлаар одоо нэг иймэрхүү байх юм байна. Тооцоо, судалгаа хийсэн юм?

Б.Эрдэнэбилэг: - Түрүүн би хэлсэн ярианыхаа эхэнд, яг ингээд усны сав газар, ойн сан бүхий газар гэдэг тодорхойлолт нь бид нарт ойлгомжгүй байгаа учраас бид энийг шууд барин тавин бодитой чадахгүй байгаа юм. Нэгдүгээрт. Хоёрдугаарт нь өнөөдөр зөвхөн усны сав газар, гольдоргонд нь байгаа эзэмшиж байгаа ордуудыг өнөөдрийн байдлаар зүгээр түүгээд үзэхэд өөрсдийнхөө байгаа мэдээллийнхээ бааз дээр, биологийн фондод байгаа мэдээлэлтэй харьцуулаад түүгээд үзэхэд нийт олгосон ашиглалтын лицензийн 69 хувь нь яг цуцлагдахаар байна гэдэг тоог бид нар та бүхэнд баримжаагаар хэлж байгаа юм шүү. Энэ яг бодитой тоо бол бас яг харьцангуй биш. Хэдийн хэмжээний зардлыг бол бид хэлж чадахгүй. Тухайн газрууд нь бид нарт мэдээж тэрийгээ гаргаж өгдөггүй юм шүү дээ. Бид одоо тийм хөрөнгө оруулалт хийлээ. Тийм юм олборлож байна. Энэ бол татварын алба, тэр тухайн компанийн дотоод асуудал байгаа юм. Ер нь бол их олон зуун тэрбумаар л хэмжигдэх байх даа. Зөвхөн хайгуулын лиценз авахын тулд л манай дээр төлдөг бичиг баримтын бүрдэлтэд хураадаг хураамж нь хоёр сая гаруй төгрөг байдаг шүү дээ. 

П.Алтангэрэл: - Цэнгэл гишүүн.

Ц.Цэнгэл: - Энэ Усны сав газар, ойн сан бүхий газар ашигт малтмалыг эрж хайх, ашиглалтыг хориглох тухай гэж байгаа юм л даа. Энэ яах вэ зүгээр гол нь ашигт малтмалын эрэх, хайх дээр холбогдсон хууль болоод байна. Тэгтэл одоо усны гол, мөрөнг бүрдүүлдэг булаг, шандны эхэнд барилга байгууламж барьж байгаа. Ялангуяа Улаанбаатар хотыг ганц тэжээж байгаа Туул голын сав газар, түүнийг тойрсон Тэрэлж, Сэлбийн голууд дээр бол асар их барилга байгууламж, түүнийг дагалдаад ихээхэн цэвэр, бохир усыг өөр өөрсдийнхөө хувь хувийг улсууд бол хийгээд байгаа. Энэ бол ашиглахдаа нэгэнт ойн сав газрыг ашиглана гэдэг энэ өгүүлбэрт энэ ороод байх шиг байна. Тэгэхээр энийг яаж зохицуулах юм бэ? Энэ Улаанбаатар хотод бол тодорхой. Хүн болгон Гачуурт, Тэрэлжийг бол ярьдаг. Энэ хуулийн дагуу энэ орох уу? Орох юм бол энэ лиценз цуцлах гэдэг юм уу, энэ барилга байгууламжийг мэдээж хориглох гэхээр ямар зардал чирэгдэл нэхэх үү ойлгомжтой. Тэгэхээр энэ бол энэ дээр үлдэх үү? Энэнтэй холбогдсон л арга хэмжээ болох гээд байх юм. Энэ дээр юу гэж ямар дүгнэлт, ямархуу юм та нар бодож байна? Хууль санаачлагчид. 

П.Алтангэрэл: - Сэдванчиг гишүүн, та хууль санаачлагч бас хариулаарай. 

Б.Бат:Эрдэнэ: - Ер нь бол та сонсоогүй бол би хариулъя. Яг энэ хуулиар бол барилга объекттой холбоотой юмыг зохицуулахгүй. Энэ бол зөвхөн ашигт малтмал эрэх, хайх, ашиглахтай холбоотой энэ харилцааг л зохицуулна. Цэнгэл гишүүний хэлж байгаа санаа бол маш чухал санаа хөндөж хэлж байна. Зөв зүйтэй санаа хэлж байна. Үнэхээр таны хэлж байгаа энэ асуулт, санал бол Монгол хүн бүрийн сэтгэлийг зовоож байгаа ийм асуудал. Та бол одоо энэ ашигт малтмалтай холбоотой биш, барилга объект тэр булаг шандны эхийг, гол, ус, мөрнийхөө сав газрыг бүхэлд нь сүйд хийж байгаа энэ аж ахуйн нэгжүүдийн хувь хүмүүсийн үйл ажиллагаатай холбоотой юманд санаа зовж байна шүү дээ. 

Тэгэхээр бид нар бол эхний ээлжинд энэ ашигт малтмалтай холбоотой юманд эхний ээлжинд зохицуулалтыг нь хийе. Энд бол зоригтой алхам хийе. Бидэнд хөрөнгө мөнгө мэдээж гарна. Тэгэхдээ энэ эх орныхоо байгалийг тэр чигт нь сүйрүүлчихээд, гишгэх газаргүй хөл гэдэг шиг болчихоогүй дээрээ бид нар нэг жаахан зоригтойхон юм хийх шаардлага байна. Бид бол энэ саналыг Засгийн газраас санал авахаар хүргүүлсэн. Засгийн газарт хангалттай хугацаа өнгөрсөн. Энд бол тодорхой тооцоо, судалгаа юмнууд бол хийгдэж байгаа гэж би бодож байгаа шүү. Мэдээж хөрөнгө мөнгө гарна, эсэргүүцэлтэй тулгарна. 

Гэхдээ бид бол энэ хуулийг, хууль харилцааг нь баталж гаргаж, энэ харилцааг бол зохицуулах зайлшгүй шаардлага байгаа гэдэгтэй бол хүн болгон санал нэгдэж байгаа гэж би бодож байна. Энэ тооцоог нь хэлэлцүүлгийн явцад Их Хурлын гишүүд шаардаж байна. Зөв зүйтэй шаардлага тавьж байна. Энэ Засгийн газраас ямар ч байсан урьдчилсан байдлаар энэ тооцоог хэлэлцүүлгийн явцад та нөхдүүд танилцуулаарай. Бэлэн байлгаарай. Дахиад хэлэхэд бол хэлэлцүүлгийн явцад энэ хуульд зарчмын зөрүүтэй санал гаргаад, өөрчлөлт оруулах эрх бол манай Их Хурлын гишүүдэд бол бүгдэд нь байгаа шүү гэдгийг би бас давхар хэлье. 

П.Алтангэрэл: - Би нэг хоёр асуулт асууя. Тэгэхээр энэ мэргэжлийн хүмүүс бол энд сууж байгаа. Засгийн газар бол яг энэ дээр санал өгөөгүй юм байна гэж ойлголоо. Тийм ээ? 

Б.Бат-Эрдэнэ: - Бүрэн дэмжсэн саналаа өгсөн. Засгийн газар таван зүйл, заалтан дээр эргэж харж үзээч ээ. Хууль санаачлагчид. Гэдгээ хэлсэн. Бид бол таван зүйл, заалтаар Засгийн газрын ирүүлсэн саналыг бол авч үзээд өөрчлөөд, ер нь одоо бүх саналуудыг нь хүлээж авсан гэж хэлж болно. 

П.Алтангэрэл: - За за. Нэгдүгээрт ийм байх юм. Усны сав, ойн сан бүхий газар гээд энэ тодорхойлолтыг жишээлбэл, Усны тухай хуульд усны сав гэж ийм газрыг хэлнэ. Ойн тухай хуульд ойн сан гэж ийм газрыг хэлнэ гээд заасан байж байгаа. Тэгэхээр энэ хуулийг боловсруулсан хүмүүс энэ тодорхойлолтыг эргэж харах тал дээр ажилласан юм байна уу? Жишээ нь миний бодлоор бол усны сав, ойн сан бүхий газар гэдэг тодорхойлолтоо өөрчилж, энэ Усны тухай хууль, Ойн тухай хуулиндаа өөрчлөлт хийж байж энэ хуулийг хэлэлцэхгүй бол болохгүй юм шиг санагдаад байх юм. 

Тэгэхээр энэ дээр анхаарч ажиллаж, яаж өөрчилбөл зүгээр юм энэ тодорхойлолтыг бас арай өөр хэлбэрээр хязгаарлах, хүрээг нь өөрчлөх талаар санаж бодсон юм байна уу? Нэгдүгээрт. Хоёрдугаарт, энэ Усны сав газар, ойн сан бүхий газар ашигт малтмалыг эрэх, хайх, ашиглахыг хориглох тухай хуулийг дагаж мөрдөх журмын тухай гээд байна. Энэний 2 дугаар зүйлд нь усны сав, ойн сан бүхий газрын хилийн заагийн дотор үйл ажиллагаа явуулж байгаа тусгай зөвшөөрөл эзэмшигч нь өөрийн хөрөнгөөр байгаль орчны нөхөн сэргээлт хийж, таримал ой бий болгосон тохиолдолд усны сав газар, ойн сан бүхий газар ашигт малтмал эрэх, хайх, ашиглахыг хориглох тухай хуулийг дагаж мөрдөхгүй гэж заасан байна. Тэгэхээр таримал ой гэдгээ бас юу гэж ойлгох юм? Ямар хэмжээтэй талбай эзлэх юм? Ойн төрөл нь ямар байх юм? Хичнээн төрлийн мод ургасан байх юм? Бас нэг стандарт гэж байгаа болов уу гэж бодож байна. Тэгэхгүй энэ хуулийг яг энэ чигээр нь мөрдөх юм бол бараг энэ хуулийг гаргаад хэрэггүй юм шиг надад санагдаад байгаа юм. Нэг таван мод юм уу, 10 мод, 50 мод суулгаж тарьчихаад бид нар ой бий болгочихлоо гээд ойн бий болгосон юм чинь гээд зөвшөөрлөө өгөөд яьаад байх юм болох гээд байна. Таримал ой гэдгийг яг юу гэж ойлгох юм? Энэ талаар нэг тодорхой хариулт өгөөч?

Б.Бат-Эрдэнэ: - Манай Байгаль орчны яамны хүмүүс байгаа. Тодорхой хариулна биз. Одоогийн мөрдөгдөж байгаа хуульд бол маш тодорхой заасан байгаа. Усны сав газар гэж юу юм? Усны сан бүхий гаүар гэж юу юм? Бид нар бол энэ хэлэлцүүлгийн явцад энэ хуулийг санаачилж боловсруулж байгаа нөхдүүд бид нар бол маш сайн материалыг нь аваад үзсэн. Усны сан бүхий газрын хэмжээнд үзэх үү? Тэр бол бүр метрээр нь хэмжээ заасан байгаа. Голын гольдролоос хэдэн метр байх уу гээд гэх мэтчилэн заасан байгаа. Тэрийг тодруулаад хэлээд өгөөрэй. Бид бол ямар ч байсан усны сав бүхий газар гэдгээрээ авна. Ойн сангаа энэ чигээр нь авна. Одоо хүчин төгөлдөр мөрдөгдөж байгаа хуульд энэ нэр томъёонууд тодорхойлолт нь тодорхой байж байгаа учраас энэ хүрээнд авна гэж хэлэлцэж тохиролцсон байгаа. Та их зөв юуг харууллаа. Энэ 1 дүгээр зүйлийн дагаж мөрдөх журмын тухай хуульд энэ саналыг бол бид нар хэлэлцүүлгийн явцад манай Одхүү гишүүн энэ саналыг гаргасан юм. Тэгэхээр яг энд томъёолсноор яг таны ойлголтоор авахаар ингээд томъёологдоод ороод ирсэн байна лээ. 

Одоо хэлэлцүүлгийн явцад бид яг тэр гаргасан санаагаа томъёолоод оруулсан байгаа. Гишүүд зарчмын зөрүүтэй томъёоллоор энийг хураалгаад санааг нь оруулах бололцоотой. Бидний санаа бол энд усны сав бүхий газар хилийн заагийн дотор гээд орсон байна. Бид нар усны сав газар, ойн сан бүхий газрыг хилийн заагийн гадна, өөрсдийн хүч хөрөнгөөр байгаль орчинд нөхөн сэргээлт хийгээд, нуур, цөөрөм бий болгоод, ой мод тарьж ургуулаад ингээд байгаль орчноо үлгэр жишээ нөхөн сэргээлт хийж байгаа энэ компанийн үйл ажиллагааг хөндлөнгөөс нь орж байж нөхөр та энэ усны сав бүхий газар, усны сав бүхий газар гэдэг чинь энэ тодорхойлолтоор ус хурах бүх талбайг хэлнэ гээд ингээд заасан байна. Энэ цөөрөмд та нар үйл ажиллагаа явуулж байгаа учраас, нөгөө талаар ойн сан бүхий газар гэдэг чинь бүх ой мод, баянбүрд хамаарагдана. Энэ танай үйл ажиллагаа явуулж байгаа талбай дээрх энэ ой чинь ойн сан бүхий газарт хамаарагдана. Тийм учраас танай лицензийг цуцаллаа гэдэг тухай асуудал гарч ирж болзошгүй учраас үүнийг тодотгоод зохицуулаад оруулъя. Ойн сан, усны сав бүхий газрыг хилийн заагийн гадна өөрийнхөө хүч хөрөнгөөр байгуулсан, бий болгосон энэ зүйл бол энд хамаарагдахгүй шүү гэдэг санааг энд хэлсэн юм байгаа. Одоо энэ дээр энэ санаа ингээд орсон. Энэ санааг өөрчлөх бололцоотой. 

П.Алтангэрэл: - Өөр асуух асуулт, Шинэбаяр гишүүн.

Ц.Шинэбаяр: - Тэгэхээр энэ хууль гарах гэж байгаа санаачилж байгаа бол арга ядсан арга л даа. Энэ Ашигт малтмалын хуулиа мөрдөхгүй, төрийн захиргааны байгууллагууд хэрэгжүүлэхгүй, мөрдөхгүй байгаа учраас арга ядахдаа энэ ойн сан газар, усны сав газартаа одоо ингээд лицензийг хавтгайруулан хориглох ийм л арга хэрэглэж байгаа юм. Уул нь бол Ашигт малтмалын хуулинд бол одоогийн лиценз эзэмшиж байгаа энэ аж ахуйн нэгжүүдийн хязгаарлах асар их олон боломжууд байгаа. Харамсалтай нь манай энэ төрийн захиргааны байгууллага энэ ажлаа хийхгүй байгаа учраас өнөөдөр энэ хууль яригдаж байна л даа. Тэгэхдээ энэ бодлогын уялдаа их алдагдаад байна. 

Сая бид нар 2012 он хүртэлх хууль, эрх зүйн орчин боловсронгуй болгох жагсаалтыг баталсан. Хувиараа ашигт малтмал олборлогчдын үйл ажиллагааг дэмжсэн хууль, эрх зүйн орчинг боловсронгуй болгоно гэсэн. Тэгээд нэг их айхтар ямар ч мэргэжлийн бус, мэргэжлийн ажилтан байхгүй дураараа уул хаданд очоод уул уурхайн үйл ажиллагаа явуулдаг энэ улсуудыг жижиг бизнес эрхлэгч, хувиараа алт олборлогч нар гэж ингэж нэр өгөөд улс төрчид тэд нарыг дэвэргээд, тэгээд энэ байгаль орчноо сүйтгэдэг ийм юмыг хууль, эрх зүйг нь бүр зохицуулж өгнө гээд явж байдаг. Гэтэл энд хориглоно гэж ярьж байдаг. Ийм юм байж болохгүй л дээ. Энэ тал дээр манай яамны зүгээс ямар байр суурьтай байна? 

Хоёрдугаарт, одоо улсын хэмжээгээр нийт газар нутгийнхаа 90 хувийг ашигт малтмалын лицензэд олгосон байгаа. Тэгээд энэ хайгуул хийж байгаа компаниуд хайгуулаа хийж дуусаад, өөрийнхөө давуу эрхээр ашиглалтын лиценз авах эрхтэй. Гэтэл одоо ерөөсөө энэ 90 хувьд нь хайгуул хийгээд тодорхой хэмжээний нөөц илрүүлээд, бүгдээрээ ашиглалтын лиценз хэдэн жилийн дараа авна. Одоо энэ ойрын хэдхэн жил дотор Монголын ард түмний баялаг болсон энэ алт, нүүрс, ашигт малтмалыг ингээд бүгдээрээ ашиглаад эхлэх юм уу? Хэдийд 10 жилийн дараа ямрыг нь ашиглах юм? Ямрыг нь 20 жилийн дараа, 30 жилийн дараа ашиглах юм? Ерөөсөө энэ ойн сав газар ашиглахгүй байх нь одоо ямар ямар ашигт малтмалыг ашиглахгүй байх юм? Тийм бодлого гэж байна уу? Энэ тал дээр ер нь сая энэ хуулийн төсөл хэлэлцэх үед Засгийн газрын зүгээс, ялангуяа яамны зүгээс ямар бодлого байна? Энэ талаар тодруулж өгөөч.

Б.Эрдэнэбилэг: - Энэ ер нь лицензийн байдал хавтгайрсан байгаа нь үнэн. Тийм учраас бид нар хуучин олгосон энэ лицензүүд дээр шалгуурууд тавьж байгаа юм. Өнөөдрийн байдлаар бол ерөөсөө огт лиценз олгохгүй, бараг олгохгүй байгаатай адилхан байгаа. Бид нар шинээр журам боловсруулж гаргаад яам руу хүргүүлсэн байгаа. Одоо үүнээс хойш урдах шиг шууд тухайн хүссэн талбай дээр нь хайгуулын лиценз олгоод байдаг асуудал дээр үндсэндээ цэг тавьсан гэж ойлгож та бүхэн болно. Өнөөдөр заавал сонгон шалгаруулалтаар оруулна. Тэрийг нээлттэй зарлаад тухайн талбайнуудыг хэсэг бүлгээр багцалж, шалгаруулалтад оруулдаг болж байгаа юм. Ер нь Монгол Улсын нутаг дэвсгэрийн би тантай 90 орчим хувьд нь лиценз олгосон гэдэг дээр санал бол нийлэхгүй байна. Өнөөдөр олгосон байгаа ашиглалтын лиценз бол ашигт малтмалын тусгай зөвшөөрөл бол нэг 30 орчим хувьтай л байгаа. Нийт нутгийн. Ийм л хариулт өгье дөө. 

Ц.Банзрагч: - Шинэбаяр гуайн асуултад холбогдуулж хариулахад бол тэр эрхэм гишүүн Бат-Эрдэнэ бас хэллээ. Нэр бүхий гишүүдийн санаачилсан хуулийг Монгол Улсын Засгийн газар ч, тэр дотроо Байгаль орчны яам ч гэсэн бүрэн дэмжээд ингээд анхаарах асуудал дээр санал өгсөн байгаа. Тийм учраас тэр хил заагийг тогтоох асуудал дээр эргэж нарийвчилж хийнэ гэсэн ойлголтоор ингэж явж байх шиг байна. Түрүүн би Алтангэрэл гишүүний асуусан асуулттай холбогдуулж хоёр зүйлийг тодруулж хэлье гэж бодож байна. Жишээ нь ойн сан бүхий газар гэдэгт бол би хууль хараагүй байна. Гэхдээ Монгол Улсын нутаг дэвсгэр дээр байгаа мод, бут, сөөг болон мод үржүүлгийн газар, таримал ой, тэгээд ойн захаасаа 100 метр газар орно гээд заасан байгаа л даа. Тийм учраас саяны тэр таримал ойтой заалт бол маш ач холбогдолтой. Яагаад гэвэл ойн сан бүхий газарт хүн мод тарьчихаад тэрийг бид нар хуулиараа ойн санд бүртгэж авна. 

Тийм учраас бол би одоогийн мөрдөж байгаа усны сангийн болон ойн сан бүхий газрын нэр томъёог бол өөрчлөх шаардлагагүй. Саяны энэ хавсралт шилжилтийн хууль болон УИХ-аас өгсөн тогтоолын хүрээнд бол хилийн заагийг нарийвчилж тогтоогоод энэ хууль хэрэгжинэ гэж ойлгож байгаа гэдгээ нэгдүгээрт хэлмээр байна. Хоёрдугаарт, энэ манай ашигт малтмалын 70 хувь яриад байна л даа. Бас нэг шинжлэх ухааны онол байгаа юм. Үнэхээр дэлхийн уур амьсгалын өөрчлөлт явагдаад олон гол горхи ширгэж байгаа нь бол ингээд хоёр жил тутам, дөрвөн жил тутам хийсэн тооллогоор нотлогдоод байгаа юм. Тэгэхээр бол энэ ус судлалын онол ч гэсэн, ойн шинжлэх ухаан ч гэсэн голын эхийнхээ, гол сав газар ус бүрэлдэж байгаа эхийг хамгаалахад нийт усны 70 хувийг бас ширгэлтээс хамгаалж байгаа юм л даа. Энэ зарчмыг баримталж бид нар энэ төслийг дэмжээд байгаа юм гэдгийг хэлмээр байна. 

П.Алтангэрэл: - Шинэбаяр гишүүн тодруулъя. 

Ц.Шинэбаяр: - Тэр хувиараа алт, ашигт малтмал олборлох талаар тодруулж өгөхгүй юу? Мэргэжлийн биш, мэргэжилтэй ажилтан байхгүй, техник, эдийн засгийн үндэслэл байхгүй, нөөц нь батлагдаагүй, зураг төсөл байхгүй ийм юмыг хувиараа ашигт малтмал олборлох хүмүүсийг дэмжээд, хууль, эрх зүйн орчинг нь болосвронгуй болгоно. Энийг дэмжиж ажлын байр нэмэгдүүлнэ гэсэн ийм юм яваад байгаа. Энэ ер нь байж болохгүй асуудал шүү дээ. Ямар хэсэг нь болохоор мэргэжилтэй ажилтантай, яг хуулийн дагуу явдаг, ямар хүмүүст зориулж ийм тусгай хууль гаргах гээд байгаа юм? Энэ бол хамгийн их байгаль орчныг бохирдуулж байгаа, байгаль орчны асуудлыг зөрчиж байгаа асуудал. Тийм учраас энэ дээр цаашдаа хууль гаргах нь ямар юм бэ гэдгийг түрүүн асуусан. Энэ дээр нэг нэмж хариулж өгөхгүй юу?

Б.Эрдэнэбилэг: - Би таны асуултад хариулъя. Таны хэлж байгаа үнэхээрийн зөв. 100 хувь зөв. Нэг хэсэг нь яг хөрөнгө мөнгөө гаргаад ном журмын дагуу бүх татвараа төлөөд ингээд явж байхад, нэг хэсэг нь бол давхиж очоод тэнд ямар ч зохион байгуулалтгүйгээр тухайн баялгийг сүйтгээд байдаг. Энэ дээр бол бид нар тантай санал нэг байгаа. 

Одоо тэр “нинжа” нарт зориулсан хууль гаргаж, энэ олборлолтыг яг хуулийн хүрээнд явуулах хэмжээ рүү оруулна гэдэгт бол бид нар эргэлзэж байгаа юм. Ямар ч хууль гаргаад тэнд байж байгаа тухайн нутагт олборлоод байгаа тэр хүмүүс чинь хэдэн мянгаараа очиж байгаа. Ямар ч зогсоох арга байдаггүй. Бид нар өнөөдөр нэг сав газар, тухайн заасан объект дээр очсон хоёр компанийг оруулж тэр уулын ажлын төлөвлөгөөг нь авах гэж бүтэн жилийн юм болж байгаа шүү дээ. Хойноос нь хөөцөлдөөд, зарим нэгийг нь лицензийг нь цуцална шүү гэж байж. Тэгэхээр энэ олон хүмүүсийн нэг дор энэ асуудлуудыг зохицуулж шийдэх бол бид нарт үнэхээрийн бололцоо байхгүй. Энэ хуулийг санаачлаад оруулна гэдэг нь өөрөө маш их эргэлзээтэй асуудал юм. 

П.Алтангэрэл: - Гишүүд асуулт асууж дууслаа. Санал хэлье. Сэдванчиг гишүүн, Батсуурь, Батбаяр, Ганбямба гишүүн, Шинэбаяр гишүүн. Бараг бүгд хэлэх юм байна. Сэдванчиг гишүүнээс эхэлье.

Ц.Сэдванчиг: - Баярлалаа. Тэгэхээр энэ хуулийн төслийн Бат-Эрдэнэ гишүүнээр ахлуулсан нэр бүхий 9 гишүүн санаачилж байгаа юм. Би санаачлагч гишүүний нэг юм байгаа юм. Та бүхэнд бас зарим тоон мэдээллийг сонордуулах нь зөв юм болов уу гэж бодож байна. Бидний хийсэн судалгаагаар 2007 оны гадаргын усны тоо бүртгэлээр улсын хэмжээнд 5128 гол, горхи тоологдсоноос 852 нь буюу 17 хувь нь ширгэсэн гэсэн ийм тооцоо байдаг юм. Мөн 3347 нуураас 1181 нуур ширгэсэн. 35 хувь нь ширгэсэн. Ийм их өндөр хувь судалгаа гарсан байна. 9306 булаг, шандаас 2277 нь буюу 24 хувь нь ширгэсэн. 429 рашаанаас 60 буюу 14 хувь нь ингээд тус тус ширгэсэн байна гэсэн ийм судалгаа гарсан байна. 

Энэ бидний судалгаагаар бол энэ Онги гол, Таац гол, Түй гол, Байдраг, Завхан, Орхон, Туул, Цэнхэр, Хараа, Ерөө, Хүдэр, Гацуурт, Онон, Балж энэ голуудын эх цутгал голууд дээр бол алтны шороон ордны олборлолт явуулснаар голын ус багассан, зарим үед тасарсан гэсэн ийм судалгаа гарч байгаа юм. Тэгэхээр Их Хурлаар бол Монгол Улсын эдийн засгийг 2009 онд хөгжүүлэх 2012 он хүртэлх ерөнхий хандлага гэж энэ том бичгийг бид өнгөрсөн оны сүүлээр баталсан. Энэ бичиг баримтын 3 дугаар зүйл дээр байгаль орчин, бүс нутгийн хөгжлийн тухай асуудал бий. 3 дугаар бүлгийн 3.11.10-т нэг ийм заалт байгаа. 

Алтны бага нөөцтэй шороон орд, усны хагалбар, голын ай сав газар, ойн сан, говийн баянбүрд, байгалийн онцгой тогтоц бүхий газрууд, түүний хамгаалалтын бүсэд ашиглалтын тусгай зөвшөөрөл олгосон байдлыг үе шаттайгаар зогсоож эхлэх, байгаль орчин хүний эрүүл мэндэд халтай технологиор уул уурхайн үйлдвэрлэл явуулахыг бүрэн зогсооно гэсэн ийм заалт гишүүд оруулж өгөөд батлагдаад явсан. Тэгээд амьдрал дээр бол энэ заалт ерөөсөө хэрэгжихгүй байгаа юм. Энэ үндсэн чиглэл батлагдсанаас хойш энд орсон усны хагалбар газар, ойн сав газар, голын ай сав газарт тусгай зөвшөөрлийг бас олгоод байгаа юм. Зүүн Хөвсгөл аймагт гэхэд 12 сарын 23-нд авсан лавлагаагаар 103 тусгай зөвшөөрөл олгосон байдаг юм. Тэгээд сая авсан лавлагаагаар 116 болоод нэмэгдсэн байх жишээтэй. Тэр тусмаа бидний мэддэг тэр Дархадын хотгор тэр чигээрээ усны сан, ойн сав газар шүү дээ. Байтугай одоо сүүлийн үед тусгай хамгаалалттай газар нутагт тусгай зөвшөөрөл олгож болохоор ийм тогтоол, шийдвэр гаргасан байгаа юм. Засгийн газар. Засгийн газрын 86 дугаар тогтоол гэж 4 дүгээр сарын 01-нд гаргасан байдаг юм. 25 талбайд тусгай зөвшөөрөл олгож болохоор тогтоол гарсан байгаа юм. Бидний олж мэдсэнээр энэ 25 талбайн 4 нь ямар ч байсан тусгай хамгаалалттай газар нутгийн бүсэд хамаарагдаж байгаа юм. Солбилцлоор яг ингээд хөөгөөд үзэхээр энэ тусгай хамгаалалттай газар нутагт багтаж байгаа юм. Гэх мэтчилэнгээр энэ Их Хурлаас гарч байгаа хөтөлбөр, үндсэн чиглэлийг энэ Засгийн газар, Засгийн газрын хэрэгжүүлэгч агентлаг, яам биелүүлэхгүй байгаа юм. Хэрэгжүүлэхгүй байгаа юм. Ингээд хуулийг зөрчөөд олгоод байдаг. 

Энэ ашигт малтмалын тусгай зөвшөөрөл бол ерөөсөө тэр зөвшөөрлийг, цаасыг худалддаг, наймаалдаг бизнес юм байна лээ шүү дээ. Тэрнээс одоо тэр тусгай зөвшөөрөл авчихаад хөрөнгө оруулалт хийгдээд, эрэл, хайгуулын ажил хийгдээд, хөрөнгө оруулалтын гэрээ нь хийгдээд ажил явж байгаа юм үндсэндээ байхгүй. Тухайлбал, манай Хөвсгөл аймагт гэхэд байхгүй. Тэгээд ингээд дамжуулаад хоорондоо худалдаад байдаг. Гадны хүмүүст худалддаг. Явж явж нэг Хятад хүнд л очдог юм байна лээ. Би бас энэ төрийн бус байгууллагуудаар нилээн судалгаа хийлгэж үзсэн. Тэгэхээр ийм нэг сонин тогтолцоо байгаад байгаа. Тусгай зөвшөөрлийг хавтгайруулаад олгочихдог. Хаана, юу олгосноо зарим үед нь мэддэггүй. Өнөөдөр гишүүддээ энэ Усны сав газар, ойн сан бүхий газарт хэдий хэмжээний тусгай зөвшөөрөл олгосон байна гэсэн асуултад энэ төр захиргааны байгууллагын нөхдүүд хариулж чадахгүй байна. Ийм байдалтай л байгаа юм. Хичнээн хөтөлбөр, чиглэл батлаад энэ хэрэгждэггүй юм байна. Тэгээд энийг хэрэгжүүлж ажил болгохын тулд хууль болговол бас биелүүлж болох болов уу. Хууль баталчихвал хуулийн биелэлтийг хянаад, шалгаад явж болох болов уу гэсэн ийм бодолтойгоор бид энэ хуулийг санаачилж байгаа юм. 

Тэгэхээр бол энэ хавтгайруулан олгодог тусгай зөвшөөрлүүдийг ер нь цэгцлэх цаг болсон гэж бодож байгаа. Энэ хууль гарснаар энэ бүгдийг цэгцлээд, энэ байгаль, экологийн тэнцвэр алдагдсан үндсэн сүйрэл болоод байгаа энэ сүйрэл цаашаа газар авч даамжрахаас хамгаалах нилээн ач холбогдолтой гэж гишүүд бид үзэж байгаа юм. Засгийн газар бол үндсэндээ энийг дэмжсэн санал ирүүлсэн байгаа. Тэгэхээр энэ хуулийн төслийг хугацаа алдахгүй хурдан батлаад явуулахгүй бол энэ хооронд амжуулах гээд энэ бизнесүүд гэдэг юм уу, энэ албан тушаалтнууд чинь улайраад дайрчихдаг юм байна. Би бол одоо тэгж ойлгож байгаа. Засгийн газрын 86 дугаар тогтоол 4 дүгээр сарын 01-нд гарсан. 25 талбайд тусгай зөвшөөрөл олгож болохоор ингэж шийдвэрлэсэн нь бол энэ хуулийг гарахаас өмнө энэ албан тушаалтнууд энэ зөвшөөрлийг эзэмших гээд байна гэсэн ийм хардлага, сэрдлэг хүртэл байгаа юм. Тийм учраас гишүүд маань энийг дэмжээд батлаад явуулмаар байгаа юм гэсэн ийм саналтай байна. 

П.Алтангэрэл: - Батсуурь гишүүн. 

Я.Батсуурь: - Монгол Улс уул уурхайдаа тулгуурлаж хөгжинө гэсэн ийм хэтийн төлөвтэй болчихоод байгаа. Эдийн засгийн гол салбар нь уул уурхай болчихоод байгаа. Өнөөдөр бас авсан мэдээллээр энэ хууль батлагдах юм бол ашиглалтын үйл ажиллагаа явуулж байгаа “А” лицензийн компаниудын 70 гаруй хувь нь энэ хуульд хамрагдана гэж мэдээлэл өглөө. Эдийн засгийн зөрүүнүүдийг тодорхой болгомоор байна. Хэдий хэмжээний олборлолт зогсох юм? Хэдий хэмжээний экспорт багасах юм? Валютын орлого хэдий хэмжээгээр буурах юм? Нөхөн сэргээлтэд төрөөс өгөх нөхөн олговорт нь хэдий хэмжээний төсөв, зардал гарах юм? Олон зуун тэрбум л гэж хэлж байна. Энэ бүгдийг нарийвчлан тооцож гаргахгүйгээр энэ хуулийг хэлэлцэх боломжгүй юм гэж үзэж байна. 

Хоёрт нь нөгөө талаас нь үзэхэд энэ бид гадаадынхны өмнө олон зантай, олон ааштай хүн шиг авир гаргадаг шүү дээ. Байж байгаад л хууль тогтоомжоо өөрчилдөг. Өчнөөн жил лиценз хийлгэж, хайгуул хийлгэж үйл ажиллагаа явуулчихдаа нэг өдөр ийм хууль гаргангуутаа тэр олон компаниудын үйл ажиллагааг зогсоовол нөгөө гадаадынхны өмнө бидний нөгөө эрх зүйн орчин, хууль зүйн орчин нь тогтворгүй гэдэг нэр хүндэд үнэхээр маш муугаар нөлөөлнө. Цаашид гадаадын хөрөнгө оруулалт Монголд уул уурхайн салбарт орох тэр боломжид том хаалт, цохилт болно. Энэ бүгдийг тооцохгүйгээр энэ бүгдийг хэлэлцэж батлах нь бэрхшээлтэй байна. Эцэст нь нэмээд хэлэхэд иймэрхүү янз бүрийн хууль санаачилж байхын оронд байгаль орчноо хамгаалах талаар нөхөн сэргээлтэн дээр үнэхээр анхаарах ёстой. Үнэхээр орчин үед технологи, шинжлэх ухаан хөгжөөд уул уурхайн дараа одоо байгаа энэ цөлжсөн гандсан байгаа байдлаас нь илүү хэмжээнд хүргэх тийм арга, технологиуд нэвтэрсэн байгаа. Өнөөдөр нөхөн сэргээлтийг уул уурхай хийж байгаа компаниуд нь өөрсдөө хийдэг нэртэй, тэд нар ухдаг, төнхдөг л мэргэжилтэй болохоос нөхөн сэргээх мэргэжлийн компаниуд биш шүү дээ. 

Нөхөн сэргээлтийг бол бүр зориулалтын олон улсын хэмжээнд хүлээн зөвшөөрөгдсөн арга, технологитой тусгай мэргэжлийн компани, байгууллагуудаар хийлгэх нь зүйтэй гэж байгаа. Тэр нь уул уурхайн компаниудыг дагаад явж байдаг. Мөр мөрийг нь дагаад, бараг бараг өдөр өдөрт нь мөнгийг нь аваад л дор газрыг нь сэргээгээд тавьчихдаг. Уул уурхайн компаниуд баахан ухаж байгаад бүгдийг нь авчихаад сүүлд нь хагас, дутуу хийсэн оромдчихоод яваад өгдөг. Ингээд байгаль орчин хохироод байгаа юм. Энэ тал дээр нь анхаарсан хууль зүйн шийдвэр гаргаж арга хэмжээ авах нь зүйтэй болов уу гэсэн ийм саналтай байна. 

П.Алтангэрэл: - Ганбямба гишүүн. 

Н.Ганбямба: - Дэмжиж байгаа юм. Энэ хууль маш чухал хууль байгаа юм. Одоо ер нь лицензүүдийг эргэж харах цаг болсон л доо. Ёстой л түрүүчийн тэр судалгаан дээр ярьдаг шиг авч зарах тийм зорилгоор авсан лицензүүд зөндөө бий. Үйл ажиллагаа явуулаагүй ч бий. Гэхдээ лицензтэй талбайн их том хувь эзлэгдэж байгаад зарим гишүүд эмзэглэж л байна. Тэр дотор чинь аваад лицензээ зарахаар бэлдэж байгаа тийм лицензүүд бас нилээн хувийг эзлэх байх. Хамгийн гол нь эхлээд тэр Ашигт малтмалын хэрэг эрхлэх газрынх маань ч хэлж байх шиг байна. Усны сав газар гэдгээ тодорхойлоод авчих юм бол яг энэ тоо нарийвчилж гарах юм шиг байна. Ойн сан бүхий газар гэдгээ яг хуульчлаад, одоо энэ хуулинд байгаа зөрчилтэй асуудлуудаа нэг мөр болгоод тодорхойлчих юм бол бас нэг тодорхой тоо гарах юм байна. Тийм ээ? Энийгээ бас хэлэлцүүлгийн явцад нилээн чамбайруулах нь зүйтэй байх гэсэн ийм л санал байна. 

П.Алтангэрэл: - Энхбаяр гишүүн.

Ж.Энхбаяр: - Дэмжиж байгаа юм. Байнгын хорооноос шаардлагатай бол УИХ-аас нэг тогтоол гаргаад, ялангуяа энэ ашигт малтмалын салбар уул уурхайн энэ “А” ашиглалт, хайгуулын лицензтэй холбоотой асуудлаар ер нь Засгийн газрын эрхийг нилээн хязгаарлах цаг нь болсон байх. Бид бүгдээрээ мэдэж байгаа. Ерөөсөө Монгол Улсад геологи, уул уурхайн бодлого гэж ерөөсөө байхгүй байгаа юм. Урсгалаараа задгай явж байгаа. Нийт авсан лиценз талбайн 90 гаруй хувь нь хар зах дээр гарсан. Зарагдаж байгаа. Сүүлийн үед энэ мэргэжлийн байгууллагуудаар хуурамч тайлан гэдэг асуудал хавтгай болсон. Хуурамч тайлан гаргадаг бүр мэргэжлийн баг ажилладаг болсон. Хайгуул хийхгүйгээр хайгуул хийсэн гэсэн хуурамч тайлан гаргаад, тэрүүгээрээ лицензтэй талбайгаа цаашид нь хугацааг нь сунгах, барих, өөр нэр дээр шилжүүлэх ийм юм бол тасралтгүй явж байгаа. Нэгэнт бодлого байхгүй. Үйл ажиллагааны төлөвлөгөөгүй, ингэж урсгалаараа хар зах дээр зөвхөн Монгол Улсын арилжааны зах зээлийн цөөн хэдэн хүний хүрээнд явж байгаа буруу бизнес. Монгол Улсын эдийн засагт өгөөжгүй. 

Энэ дээр юу хэрэгтэй вэ гэхээр бид Байнгын хорооноос тогтоол гаргаад, ялангуяа өнөөдөр байгаа тэр ашиглалтын болон хайгуулын лицензүүд дээр дүн шинжилгээ хийх мэргэжлийн тусгай, Засгийн газраас хараат бус тийм ажлын хэсэг гараад ажилламаар байгаа юм. Бүх тайлангуудыг үзэж шалгуулаад, яг энэ хүрээнд цуцлах ёстойг нь цуцлаад, дахин хурааж авах нь хурааж аваад, ер нь хэн яг бодитой юм хийгээд байна, хийхгүйг нь нэг шалгах. Тэрнээс нийтэд нь хавтгайруулаад хорих нь өөрөө хүндрэлтэй тусах болов уу. Энэ дээр юу хэлэх гэж байна гэхээр шинээр Засгийн газарт хайгуулын лиценз олгох асуудлыг бүрэн зогсоох, хорих хэрэгтэй гэсэн тогтоол биш санал байгаа юм. Ахиж хайгуулын лиценз Монгол Улс өгөхгүй. Одоо байгаа юмаа янзлах хэрэгтэй. Нөгөө Оюу толгой, Таван толгойгоо янзалж чадаагүй, стратегийн 30, 40 орд нь батлагдсан нь ахиж ашиглаж эхлээгүй байна. Үндсэндээ хөдлөөгүй байна. Хөдлөөгүй байхад дахин дахин ийм юм үүсгээд байх нь өөрөө зөв үү? Энэ дээр юу хийх вэ гэхээр Засгийн газрын эрхийг хязгаарлаж байж энэ ажил явна  гэж ойлгож байна. Зогсоож байж. 

Тэгээд Их Хурлаас ажлын хэсэг гарч шалгаад, хуулийнхаа хувьд бол энийгээ батлах, яаравчлах талдаа дэмжлэг үзүүлье. Гэхдээ нэг санаа нь шинээр гэдэг асуудлыг сайн анхаарч орж ирнэ. Яг үйл ажиллагаа явуулж байгаа улсууд гэдэг маань хэдий хэр хэмжээнд байна? Үндсэндээ энэ ашиглалтын 1100 гаруй лиценз дотор чинь яг ашиглаж байгаа нь их цөөхөн. Дэндүү цөөхөн. Бусад нь нөгөө хайгуулын лицензийн хугацаа дууссан болохоор хүчээр “А” руу шилжсэн лицензүүд дийлэнх нь байгаа. Дээрээс нь хуурамч тайлангууд нилээн байгаа. Хуурамч тайлангийн үр дүнд “А” лиценз болсон байгаа. “А” болж байж борлуулдаг ажил байгаа. “А” болгохын тулд манай захиргааны төрийн байгууллагууд хуурамчаар тайлан, дүгнэлт хүлээж авдаг ийм бодитой юм байгаа. Энийг яагаад гэхээр яг энэ салбарт нь ажиллаж байсан хүний хувьд хэлээд байна л даа. Дэндүү хавтгай задгайрсан байгаа. Тэгэхээр энийг нэг жаахан хумих цаг нь болсон байх. Ялангуяа энэ Их Хурлын хувьд энэ хугацаандаа хийж өгөх гол ажил нь энэ юм болов уу. 

П.Алтангэрэл: - Батбаяр гишүүн. Санал нэг үү? Тийм ээ? Болсон уу? Тэгвэл Раш гишүүн. 

Р.Раш: - Би манай нөхдүүд ийм хуулийн төсөл санаачилна гэдэг бол үнэхээр их зориг гаргаж хийж байгаа ийм ажил гэж ойлгож байна. Энийг зайлшгүй хэлэлцэж шийдэхийн төлөө зүтгэх хэрэгтэй гэж дэмжиж байгаа. Нэгдүгээрт бол байгалиа хамгаалах, энэ ус, гол, горхи цөмөөрөө л үнэн юм чинь. Эдийн засаг зөв өө. Эдийн засгаа ярьж байгаа бол тийм юм байлгүй л яахав. Зөв. Тэгэхдээ энэ юмаа ингэж хүйтэн цэвдэгээр хандахаар зэрэг юун эдийн засагтай манатай л болох байх л даа. Явж явж. Энийг нилээн нарийн ингэж хандах хэрэгтэй гэж үзэж байна. Хоёрдугаарт нь нөхдийн маань хийж байгаа ажил бол бүр цаашдаа ярих юм бол бүр үндэсний аюулгүй байдалтай холбоотой ийм асуудал. Энэ олон лиценз чинь ихэнхи нь л би бодож байна. Гадаад хүмүүс, тэр дундаа Хятадуудын гарт л байж байгаа юм. Юу хийж байна вэ гэдэг юм бол үнэхээр бодох тусам дотор харанхуйлаад байгаад байхгүй юу. 

Бид нар малын бэлчээр гээд өнөөдөр яах вэ гол, ус, гольдрол, нуур, цөөрөм, ой мод гэж ярьж байна. Энэ малын бэлчээр сүйдэж байгаа чинь хэдэн ямаандаа биш шүү дээ. Энэ замбараагүй хайгуул, ухсан нүх, овоолсон шороо энэ юмнаас л болж байгаа юм шүү дээ. Хүн мал хоёр одоо унаж үхэх гээд байгаа. Үхэж байгаа. Тийм л байгаа шүү дээ. Хөдөө орон нутагт бол. Тэгээд цаанаас нь ч тэгдэг юм уу, яахаараа энэ байгаль ашигт малтмал чинь гол, устайгаа ойрхон байдаг юм? Мэдэхгүй. Тэр нөгөө цэвэршүүлнэ гээд, алт угаана гээд гол руугаа дайрч байгаа. Тэрнээс дор бид нар хандаж байна. Өөрсдөө. Өөрсдөө ингэж хандахаар зэрэг тэд нар бол тэгэлгүй яахав. Ийм болохоор энэ харин ярьж байгааг бол яах вэ, ялгаатай стратегийн орд газар эд нартаа бол хөндөхгүй юм байна. 

Цаашдаа ер нь стратегийн орд газар бий болгох тэр юмнуудаа мэдээж мэргэжлийн яам байж байна. Энэ мэтийгээ бодолцох юм байгаа биз. Тэгээд тэрэндээ гар хүрэхгүй байгаагаар зэрэг аль юм болгон бид нар “Эвий, хөөрхий. Тэр минь, энэ минь ажлын байр гэж явах билээ дээ.” Энэ улс орноо, энэ байгалиа бодохгүй бол зүгээр нэг жижиг алтныхан гэж алтны “нинжа” нар гэж бид нар зөндөө л ярьсан. 110 мянган хүн ажилтай болгож байна гээд ярьдаг юм. Хэн мэдэх билээ? 110 чинь үнэн ч юм уу, худлаа ч юм уу? Бүү мэд. Энэ дээр жаахан зориг гаргаад хөдөлсөн нь дээр. Би Бат-Эрдэнэ аваргыг бол бусад нөхдөө Хэрлэн голоос эхтэй энэ яриа бол хүчтэй өрнөж байгаад үнэхээр талархалтай байгаа юм. Зөвхөн УИХ-ын гишүүний хувьд биш, иргэн Монгол хүний хувьд.

П.Алтангэрэл: - За, Шинэбаяр гишүүн.

Ц.Шинэбаяр: - Хуулийн төслийг дэмжиж байгаа юм. Ерөөсөө Монгол Улс геологи, уул уурхайн бодлогогүй байна гэдэг Энхбаяр гишүүний саналтай бас би нэг байна. Тэгэхээр цаашдаа энэ бодлогоо цэгцлэх тухай энэ манай Байнгын хорооноос нэг тогтоол, шийдвэр гаргаад, тэгээд эдний ажлыг шалгах ажлын хэсэг гаргаж үзвэл яасан юм бэ гэсэн нэг ийм санал байгаа юм. Тэгээд энэ ойн сан, усны сав газрыг тодорхой болгохын зэрэгцээ ер нь манай Монгол Улс даян дэлхийн байгаль хамгаалах сантай нийт газар нутгийнхаа 30 хүртэл хувийг тусгай хамгаалалтад байлгана гэсэн гэрээ хийсэн, үүрэг авсан байна байдаг юм байна лээ. Одоо энэ талаараа манай Байгаль орчны яам, Эрдэс, баялаг, эрчим хүчний яамтай яаж хамтарч ажиллаж тусгай хэрэгцээ хамгаалалттай газрынхаа хэмжээг нэмэгдүүлэх талаар ажиллаж байгаа юм бэ? Энэ тал дээр ер нь ажиллах тал дээр нь чиглэл даалгавар өгвөл яасан юм бэ гэсэн ийм санал байна. 

Шинээр лицензийг олгохгүй байх шаардлага, хэрэгцээ ер нь байгаа. Мөн үүнээс гадна цуцлагдсан лицензийг сая Эрдэнэбилэг дарга хэлж байна. Тендер санал гаргаад дахиж олгоно гэсэн. Ер нь тэгэх ч хэрэг байгаа юм уу? Ямар ч байсан одоо нэг түр хугацаагаар зогсоогоод, 1997 оноос хойш бид нар 12 жил ер нь нилээн задгайдуу явчихлаа. Одоо бүхэл бүтэн хүний насаар ярихад нэг үе өнгөрлөө. Одоо нэг түр зогсоод амсхийгээд авчихсан байгаа лицензээ цэгцлэх үр ашигтай ажиллуулах тал дээр нь бас анхаарах энэ талын чиглэл даалгавар цаашдаа манай Байнгын хорооноос авбал яасан юм бэ гэсэн ийм санал байна. 

П.Алтангэрэл: - Бат-Эрдэнэ гишүүн. 

Б.Бат-Эрдэнэ: - Гишүүддээ баярлалаа. Тэгээд одоо та бүхний гаргаж байгаа энэ үнэтэй саналуудыг бид анхаарч үзэж байна. Ингээд Байнгын хорооноос шийдвэр гаргаад хэлэлцүүлгийн явцад бол бидэнд бололцоотой гэдгийг би дахиж хэлэхийг хүсч байна. Одоо Шинэбаяр гишүүн бол хэллээ. Үнэхээр бид аргагүй байдлаас болж энэ хуулийг яаравчилж боловсруулж, санаачилж, өргөн барьж хэлэлцүүлж, шийдвэрлүүлэх шаардлага тулгарсан учраас ингэж ажиллаж байгаа юм шүү. Тэгэхээр зэрэг эдийн засагтай холбоотой, гадаадын хөрөнгө оруулалттай холбоотой асуудлыг Батсуурь гишүүн маань асуулаа. Их зөв зүйтэй. Тэгэхээр бид бол энд ямар ч байсан өнөөдөр Их Хурлаар Монголын төр тогтоосон стратегийн онц чухал тэр 38 томоохон орд газрууд бол энэ хуулийн үйлчлэлд бол хамрагдахгүй юм. Тийм учраас гадаадын хөрөнгө оруулалтыг бол үргээх юм уу, цочоох юм уу тийм асуудал гарахгүй гэдэгт бол итгэлтэй байж болно. Энэ бол төрийн бодлогын зорилт болсон томоохон бичиг баримтуудад туссан үзэл санаа шүү. Энэ үзэл санааны хүрээнд бид энэ хуулийн төслийг санаачилж байгаа гэдгийг нэгдүгээрт хэлэх ёстой. 

Хоёрдугаарт бол өмнөх УИХ-аар мөн Экологийн ногоон бүсийн тухай хуулийг санаачилж, хэлэлцүүлж их өргөн хэлэлцүүлэг явуулж байсныг манай хүмүүс сайн мэдэж байгаа. Гуравдугаарт, энэ байгаль орчноо хамгаалах иргэний нийгмийн байгууллагуудтай бид нягт хамтарч ажиллаж байгаа. Иргэний нийгмийн байгууллага, иргэдийн санал, бодлыг тодорхой хэмжээгээр тусгасан. Энэ бол нэг үгээр хэлэх юм бол ард түмний захиалга, даалгавар, шахалт байгаа шүү гэдгийг хэлэхийг хүсэж байна. Нэг шүүмжлэлтэй хандах юм бол Засгийн газар энэ дээр онцгой анхаарах хэрэгтэй. Ашигт малтмалын газрыг төлөөлж ирсэн нөхдүүд одоо энэ дээр ийм хариуцлагагүй байдлаар ингэж хандаж болохгүй гэдгийг бүр хатуу хэлж байна. Энэ бол түрүүн Сэдванчиг гишүүн хэлсэн. Үнэхээр энэ дээр санаачилга гаргахгүй хөшүүн хойрго ингэж хандаж байна уу? Цаанаа ямар санаа агуулж байна? Нэгэнт одоо Засгийн газар энэ асуудлыг авч үзээд шийдвэр гаргаад бүрэн дэмжиж байгаа энэ саналаа ирүүлсэн байхад энэ тооцоог хийгээгүй. 

Тэгээд энэ хууль санаачлагчдаас Мөнх-Оргил гишүүн албан тоот явуулаад, та нөхдүүдээс энэ тооцоо судалгаа юмнуудын гаргаад бидэнд ирүүлнэ гэсэн одоо болтол байхгүй. Ийм маягаар асуудалд хандаж болохгүй. Тэгээд одоо жишээлбэл, 100 тэрбум төгрөг, хэдэн зуун тэрбум төгрөг гарна гэж хэлээд сууж байж огт болохгүй. Энэ чинь бол бид огт цоо шинэ юм, энэ лицензүүдийг өнөөдөр цуцлах тухай шинэ юм гаргаж ирж байгаа юм биш ээ, энэ нөхөн олговор цуцлагдсан лиценз эзэмшигчдэд нөхөн олговор олгох тухай асуудлыг цоо шинээр гаргаж байгаа асуудал өнөөдөр биш. Энэ бол өнөөдөр хүчин төгөлдөр мөрдөгдөж байгаа Ашигт малтмалын хуулинд тодорхой заагдсан тусгагдсан энэ саналууд байгаа шүү. Харин шинэ батлагдаж байгаа хуулийн хүрээнд бол тодорхой нэмэгдэх эдийн засгийн тодорхой асуудлууд гарахыг бол үгүйсгэхгүй. Гарна. Тэр тооцоо, судалгааг хийгээд энэ хуулийг ямар нэгэн байдлаар арга саам хийж хойш нь чангаахгүй гаргах ёстой. Энийг бол ард түмэн харж байгаа, хүсэн хүлээж байгаа шүү гэдгийг би хэлэхийг хүсэж байна. 

Ж.Энхбаяр: - Түрүүн хэлсэн санал дээр гишүүдээр нэг санал хураалгаач. Нэгдүгээрт, энэ дээр ажлын хэсэг гараад, Монгол Улсын геологи, уул уурхай, ашигт малтмалын дараагийн бодлогын ерөнхий чиг хандлагыг ер нь Их Хурлаар тодорхойлох гэсэн тал дээр нь ажлын хэсэг гаргаад ажиллая. Нөхцөл байдлыг үзнэ гэсэн. Хоёрдугаарт, энэ ажил, бодлого, үйл ажиллагаа тодорхой болтол шинээр хайгуулын лиценз олгохыг хориглох тухай Засгийн газарт Байнгын хорооноос буюу УИХ-аас тогтоол гаргаад өгмөөр байна. Үүрэг өгмөөр байна. Гол юм нь Засгийн газрын эрхийг хязгаарлах. Тэгж байж энэ байгаа бүгдээрээ хүрээгээ татаж аваад, энэ хүрээндээ явахгүй бол одоо сонгон шалгаруулалт гээд багцаагаар нилээн олон юм хүлээгдсэн. Сонгон шалгаруулалтын журам батлагдсан ажил нь эхлэх гэж байгаа. Дахин дараагийн үйл ажиллагаа, панз, наймаа юу гэдэг юм буруу хандлага урсах гээд байгаа юм. Бүр бэлтгэгдсэн. 

Тэгэхээр яаралтай энийг хязгаарлах хэрэгтэй. Засгийн газрын эрхийг хязгаарлаж, ахин лиценз олголтыг зогсооё. Тэгээд өнөөдөр байгаа 1100 ашиглалтын лиценз, хайгуулын 4000 лиценз дээр Засгийн газраас үл хараат УИХ-д ажлаа шууд тайлагнах тийм ажлын хэсэг гаргаад, мэргэжлийн баг бүрдүүлээд шалгая. Хичнээн нь хуурамч байна? Хичнээн нь хар зах дээр дамлагдаж байна? Бодитой хайгуул хийсэн ажлууд юу байна? Хайгуулын дүн, тайлангуудыг шалгана гэсэн үг. Үүнтэй холбоотой бид нарын ярьдаг нөгөө авилгалын зохион байгуулалттай, айхтар гэмт хэргийн сүлжээ чинь гараад задраад ирэх байх гэж бодож байна. Нэг ийм эрс арга хэмжээ авахгүй бол. Одоо хангалттай бид нарт ашиглах нөөц байна. Тогтоосон орд байна. Энэ дээрээ зууралдаж, энэ дээрээ бодлого гаргая. Шинээр янз янзын юм завааруулахаа болъё гэж байна. Энэ дээр одоо санал хураая. 

П.Алтангэрэл: - За, тэгье. Энхбаяр гишүүний энэ санал их зүйтэй санал байгаа юм. Тийм учраас хоёр санал орж байна. Нэгдүгээрт нь ажлын хэсэг байгуулъя. Тэр нь геологи, кадастрын лиценз олгогдсонтой холбоотой байна уу? Энхбаяр гишүүн ээ. Та нэг томъёоллоо хэл дээ. Яг ямар чиглэлийн ажлын хэсэг гэх вэ?

Ж.Энхбаяр: - Монгол Улсад одоо яг бодлого байхгүй гэж асуудал байна. Энэ бодлого тодорхойлохын тулд өнөөдөр Монгол Улсад байгаа, өнөөдөр үйлчилж байгаа хуулийн хүрээнд олгогдсон ашигт малтмалын болон хайгуулын лиценз, түүний зүй зохистой байдал, эрх зүйн орчин боловсронгуй болгох гэдэг хүрээн дор, малгайн дор ажлын хэсэг гаргаад, шалгая. Шалгах ажлын хэсэг. 

П.Алтангэрэл: - Нэгд нь тийм ажлын хэсэг гаргах, хоёрт нь Засгийн газарт.

Ж.Энхбаяр: - Ерөөсөө хайгуулын лицензийг дахиж олгохгүй байх. Түр хугацаагаар.

П.Алтангэрэл: - Тодорхой хугацаагаар олгохгүй байх, түр хугацаагаар олгохгүй байх санал.

Ж.Энхбаяр: - Санал биш, тогтоол. Тогтоолоор шууд Засгийн газарт үүрэг болгоё. 

П.Алтангэрэл: - Байнгын хорооны?

Ж.Энхбаяр: - Байнгын хороо нь дээр үү? Их Хурлын тогтоол нь дээр үү?

П.Алтангэрэл: - За, тэрийг нь хууль харж байгаад тэрийг нь байгуулъя гэсэн саналтай гишүүд саналаа гаргах уу?

За, энэ хуулийн төслийг хэлэлцэж байгаатай холбоотой гишүүд асуулт асууж, санал гаргаж дууссан учраас энэ хуулийн төслийг нэгдсэн хуралдаанаар хэлэлцэх эсэх дээр санал хураая. 

Нэгдсэн хуралдаанд оруулж хэлэлцүүлье гэсэн саналтай гишүүд гараа өргөнө үү.

100 хувь. 

Ингээд нэгдүгээр асуудлыг хэлэлцэж дууслаа. Хоёр дахь асуудлыг яах вэ? 

Б.Бат-Эрдэнэ: - Та бүхэнд баярлалаа. 

П.Алтангэрэл: - Хоёр дахь асуудал нь Тариалангийн тухай хуульд нэмэлт оруулах тухай хуулийн төслийн хэлэлцэх эсэхийг шийдэх юм байна. Энэ асуудлаар Эрдэс  баялаг, эрчим хүчний сайд Зоригт танилцуулна. 

Д.Зоригт: - Улсын Их Хурлын эрхэм гишүүд ээ!

Манай улсын тариалангийн талбайн хэмжээ 1.2 сая га хүрч үр тариа, төмс, хүнсний ногоогоор дотоодын хэрэгцээгээ бүрэн хангаж байсан хэдий ч дэлхийн уур амьсгалын өөрчлөлт, дулаарлын нөлөө, тариалан эрхэлж буй аж ахуйн нэгжүүдийн хөрөнгө санхүүгийн чадавхи сул, мэргэшсэн ажилтан, мэргэжилтэн цөөрсөн зэрэг олон хүчин зүйлээс шалтгаалан нийт талбайнхаа дөнгөж гучин хувийг ашиглаж, хэрэгцээт гурилынхаа дөрөвний нэгийг үйлдвэрлэх болтлоо уг салбар уналтын байдалд саяхан хүртэл орсон байсан билээ. 

Энэ байдалд дүгнэлт хийж Монгол Улсын Засгийн газраас авч хэрэгжүүлсэн олон талт арга хэмжээний үр дүнд сүүлийн жилүүдэд тухайн салбарт тодорхой ахиц дэвшил гарч байна. Тухайлбал, 2008 онд баталсан Атрын гурав дахь аян тариалангийн хөгжлийн үндэсний хөтөлбөр амжилттай хэрэгжиж манай тариаланчид чамлахааргүй ургац хураан авснаар дотоодын хэрэгцээт төмсийг бүрэн, хүнсний ногооны 49 хувь, буудайн 50 хувийг эх орны хөрсөнд ургасан ургацаас хангах нөхцөлийг бүрдүүлсэн. 

Мөн өнгөрсөн онд 256 мянган га уриншийн боловсруулалт, уриншийн боловсруулалт хийсэн бөгөөд одоо тариалалтын бэлтгэл ажил үндсэндээ хангагдаад байна. Тариалангийн салбарт ийнхүү нааштай эхлэл гарч байгаагийн нэг гол хөшүүрэг нь тэдний ажлын эцсийн үр дүнд урамшуулал олгож эхэлсэн явдал юм. Өөрөөр хэлбэл, тариаланчдаас улсад тушаасан болон гурилын үйлдвэрт нийлүүлсэн стандартын шаардлага хангасан буудайн тонн тутамд 2007 онд жаран мянган төгрөг, 2008 онд наян мянган төгрөг урамшуулал болгон олгосон нь ихээхэн ач холбогдолтой арга хэмжээ болсон юм. Иймд тариалангийн үйлдвэр сэргэж, хүн амынхаа гурилын хэрэгцээг дотоодод үйлдвэрлэн найдвартай хангах хүртэл эцсийн үр дүнг урамшуулах хэлбэрийг үргэлжлүүлэн мөрдөхийн тулд тариалангийн тухай хуульд хоёр заалт шинээр нэмж тусгахаар хуулийн төсөл боловсруулсан болно. 

Энэхүү хуулийн төслөөр тариаланчдаас улсад тушаасан болон гурилын үйлдвэрт нийлүүлсэн буудайн урамшуулал болгож олгож болох эрх зүйн орчинг бүрдүүлэх юм. Мөн буудайн тонн тутамд олгох урамшууллын хэмжээг тогтоох эрхийг Засгийн газарт олгохоор тусгасан болно. Тариалангийн тухай хуульд дээрх нэмэлт оруулсантай холбогдуулан бусад хуулиудад ямар нэгэн өөрчлөлт оруулахгүй бөгөөд хэрэгжүүлэхэд хүндрэл учрахгүй болно. 

Уг асуудлыг нягтлан хэлэлцэж, Улсын Их Хурлын нэгдсэн хуралдаанаар хэлэлцүүлэхийг дэмжиж өгөхийг та бүхнээс хүсье. 

Анхаарал тавьсанд баярлалаа. 

П.Алтангэрэл: - Мэдээлэл сонслоо. 

Д.Зоригт: - Бадамжунай сайд өөр ажилтай. Хөдөө томилолтоор явж байгаа. Хүнс, хөдөө аж ахуй, хөнгөн үйлдвэрийн дэд сайд байна. Яамны бас холбогдох хүмүүс байгаа. 

П.Алтангэрэл: - За, Батсуурь гишүүн, Сэдванчиг гишүүн, Энхбаяр гишүүн. Ингээд гурван гишүүн. Батсуурь гишүүн асуултаа асуух уу?

Я.Батсуурь: - Өнгөрсөн намар бид нөгөө буудай худалдаж авах тухай хуулийн төсөл, шийдвэр гаргуулсан шүү дээ. Тонныг нь дөрвөн зуун мянган төгрөгөөр байх аа? Зуун мянган тонн буудай улсын нөөцөд авна гээд 44 тэрбум төгрөг ч бил үү? Батлагдаж ингэсэн. Тэрүүгээр гурил хийгээд өдийд борлогдсон байх ёстой гэж бид бодож байгаа. Тэр зуун мянган тонн буудайн борлуулалт нь, гурил нь хэр зэрэг борлуулалт нь ямаршуу байдалтай байгаа вэ? Янз бүрийн эх сурвалжаас гадуур ярьж байгаа мэдээнээс сонсоход чанарын стандарт хангахгүй буудай авсан. Тэр нь одоо гурил болж болдоггүй. Тэгээд үнэ нь асар өндөр болсон. Бид чинь дөрвөн зуун мянгаар аваад, дээр нь наян мянгыг урамшуулал болгоод, гэтэл дэлхийн зах зээл дээр буудайн үнэ өнгөрсөн жил, энэ жил бол харьцангуй доогуур байгаад байдаг. Сая нөгөө гурилын импортын гурил дээр татвар тавих асуудал яригдаад, шийдвэр гараагүй байж байгаа. Энэ бүхэнтэй холбогдуулаад ноднингийн авсан зуун мянган тонн буудайны гурилын борлуулалтын явц ямар байгаа вэ гэдгийг асууя. 

Х.Золжаргал: - Өнгөрсөн жил Монгол Улсын хөгжүүлэх сангийн мөнгөөр 86 мянган тонн улаан буудай худалдаж авсан. Мөн ОХУ-ын тусламжаар бусад Японы юугаар гээд манай тариаланг дэмжих санд нийт 126 мянган тонн улаан буудай байгаа. Өнгөрсөн жил бол Атрын гуравдугаар аяны хүрээнд одоо байгаа парк шинэчлэлтийг 40-50 хувь шинэчилсэн. Тэгээд тариаланчдаа дэмжих зорилгоор улаан буудайг тонныг нь 400 мянган төгрөгөөр худалдаж аваад дээр нь 80 мянган төгрөгийн урамшуулал олгосон. Одоо Казакстан улс, Оросын Холбооны Улсад энэ жилийн улаан буудайн үнэ хямд байгаа. 190 доллар байгаа. Энэнтэй холбогдуулаад мөн манай Тариаланг дэмжих сангийн улаан буудайн үнэ 400 мянган төгрөг байгаагаас болоод борлуулалт бол сайн биш байгаа. Одоогийн байдлаар бид бол арван мянган тонн улаан буудай борлуулсан байгаа. Чанарын хувьд бол гурилын үйлдвэрүүд манай буудайг жаахан хогтой гэж хэлдэг. Гэхдээ бол Милл Хаус компанийн тээрэмдсэн байдлаар бол манай Монголд ургасан улаан буудайнаас гарах гурилын гарц бол ОХУ-аас орж ирсэн буудайн гарцтай бол ер нь ойролцоо байгаа гэсэн тийм хариуг бидэнд өгсөн. 

Я.Батсуурь: - Тэгээд одоо ийм борлуулалт муутай байгаа. Наадах чинь тэгээд энэ ондоо багтаад дараагийн ургацаасаа өмнө борлуулаач. Борлуулагдах гурил бол тийм магадлал боломж бий юу? 

Х.Золжаргал: - Ер нь гурил үйлдвэрлэл, гурилын үйлдвэрлэлийг эх орноо гурилын юуг бүтэн циклээр нь хангадаг болгохын тулд бол бид өмнө нь нөгөө импортын гурилын өндөр татварыг хэвээр нь барьж байх асуудлаар асуудал оруулсан. Энэ асуудал бол харамсалтай нь одоогоор шийдвэрлэгдээгүй байгаа. Ер нь бол гурилын үйлдвэрлэлийг хөгжүүлэхдээ гурилын үйлдвэр, улаан буудайн үйлдвэрлэгч, тариаланчдаа ингэж циклээр дэмжих юутай байгаа. Энэ буудайн асуудлаар энэний түрүүчийн гурилын импортын татвар хэлэлцэж байх үед УИХ-ын гишүүдийн зөвлөсний дагуу бид буудайн үнийг хямдруулж борлуулах асуудлыг ойрын үед оруулж ирж тавина гэсэн бодолтой байгаа. 

П.Алтангэрэл: - Сэдванчиг гишүүн. 

Ц.Сэдванчиг: - Асуултын ерөнхий агуулга бол Батсуурь гишүүнтэй ерөнхийдөө давхцаж байна л даа. Тэгэхээр энэ улаан буудайг төрөөс мөнгө гаргаж ингэж худалдаж авч нөөцлөөд байдаг. Энд нэг ойлгогдохгүй, логикийн чанартай нэг асуудал яваад байгаа юм. Манай улсад авч байгаа, хурааж байгаа улаан буудайн нийт хэмжээ нь манай улсын хэрэгцээний дөнгөж нэг 25 орчим хувийг хангана гэсэн ийм мэдээлэл байгаад байгаа юм. Тэгтэл нэгэнт ийм том хэрэгцээ байж байхад гаргаж байгаа нийлүүлэлт нь ийм бага байхад тэр тариаланчдын гаргаж байгаа улаан буудайг заавал ингэж улс өндөр үнээр худалдаж аваад эрсдлийг үүрээд байх шаардлага хаана байдаг юм бэ? 

Энэ одоо зах зээлийнхээ хуулиар явах ёстой шүү дээ. Зах зээлийн эрэлт, нийлүүлэлт. Эрэлт нь их хэмжээний байна. Нийлүүлэлт нь маш бага байна. Заавал ингэж төр засаг энэ рүү орж, мөнгө гаргаж, өндөр үнэтэй худалдаж аваад тэр улаан буудайн үйлдвэрлэгчдэд бас бэлэнчлэх сэтгэлгээ ингээд төрүүлээд байгаа юм уу? Тэд нар чинь бас тийм юм ярьдаг юм байна лээ. Ерөөсөө улс худалдаж л авах юм бол бид энэ тариалангаа улаан буудайгаа тариална. Тэгэхгүй бол үгүй гэсэн юм яриад байдаг юм байна лээ. Энэ бол одоо буруу хууль, буруу логикоор яваад байгаа юм даа. 

Тэгээд өнгөрсөн жил улсын нөөцөнд их хэмжээний буудай худалдаж авсан. 400 мянган төгрөгөөр, үнэтэй. Дээрээс нь наян мянган төгрөгний урамшуулал өгнө гэж байгаа юм. Оросоос бас баахан үр тариа худалдаад авсан. Тэгээд энэ гурилын үйлдвэрүүд нь мэдэгдэл хийгээд, үнээ бууруулахгүй бол энийг чинь авахгүй шүү, гаднаас худалдаж авна шүү, Наадах чинь чанар муутай байна. Энэ алдагдал, эрсдлийг заавал татвар төлөгчид үүрээд байх шаардлага байгаа юм уу? Төр үүрээд. Иймэрхүү л юмнуудыг их тодорхой болгомоор байх юм. 

Х.Золжаргал: - Сэдванчиг гишүүний асуултад хариулъя. 2007 онд бол тонн улаан буудайн үнэ 600 доллараас давсан. Тэр үед бол Монгол Улс бол импортын улаан буудайнд бол девидент орж ер нь бол гурилын үнэ асар өндөр их тийм өсөх хандлага гарч ирсэн. Тэр үед бол манай улаан буудайн үйлдвэрлэл бага байсан. Энэ асуудал дээр бид нар сургамж аваад ерөөсөө ямар нэгэн байдлаар дотооддоо улаан буудайн хэрэгцээг хангаж байхгүй бол гадаадын энэ хүнсний үнийн том хэлбэлзэлд нийгэм ингэж өртөөд байна гэсэн бодлогоор энэ Атрын гуравдугаар аян үүссэн. Гэтэл 2008 онд улаан буудайн үнэ буцаад уначихсан байгаа. 

Тэгэхээр зарим тохиолдолд улаан буудайн үнэ 600 доллараас тонн даваад, зарим тохиолдолд болохоор өнөөдөр 200 доллараас доошоо унасан байна. Ер нь бол Монгол Улсын хүнсний хуулийн 12.1-д Монгол Улсын үндэсний аюулгүй байдлын стратегийн хүнсний зүйлд буудай, тарианы үр байна гэж заасан байдаг. Мөн Хүнсний тухай хуулийн 12.2-т стратегийн хүнсний зүйлийн үйлдвэрлэлийг улсын захиалга өгөх, татварыг хөнгөлөх, хөнгөлөлттэй зээл олгох зэргээр төрөөс хөхиүлэн дэмжинэ гэж заасан байдаг. Монгол Улсын нийгэм, эдийн засгийн хөгжүүлэх үндсэн чиглэлд гурилын хэрэгцээг ойрын гурван жилд дотоодоосоо хангах зорилтыг дэвшүүлсэн л дээ. Тэгэхээр бид ямар юугаар хандаж байна гэхээр ер нь дэлхийн бусад улсуудад АНУ-д улаан буудай, Японд цагаан будаа, Европын холбооны улсад бас энэ улаан буудайн хүнсний асуудал угаасаа төрийн дотацын системд байдаг. Угаасаа энэ зах зээлийнхээ жамаар бас нэг их сайхан ажиллаад байдаг ч юм биш, энэ бол стратегийн хүнс, Стратегийн хүнсний аюулгүй байдлын, ер нь аливаа аюулгүй байдлын асуудал бол дандаа л төрийн дотациар явдаг шүү дээ. Тэр утгаар нь бид энэ асуудлыг тавьж байгаа юм. Цэвэр эдийн засгийн, бизнесийн жам ёсны хуулийн асуудлаар энийг тавиагүй байгаа. Хоёрдугаарт, Монгол Улсад газар тариалангийн салбарт 46 мянган хүн ажиллаж амьдарч байгаа. Тэр хүмүүсийн нийгмийн асуудалтай бас холбоотой юм. 

П.Алтангэрэл: - Сэдээ гишүүн.

Ц.Сэдванчиг: - Тэгэхээр бид энэ бэлэнчлэх гэдэг, бэлэнчлэх сэтгэлгээ гэдэг юм уу, энэ зах зээлийг явах ёстой жамаар нь явуулахгүй ингээд төр оролцоод ингээд байхаар зэрэг юу ч биш болгочихож байгаа юм л даа. Та сая Америкийн жишээг ярих шиг боллоо, Японы жишээг ярих шиг боллоо. Бүх улс орон тийм биш байгаа шүү дээ. Тухайлбал, Австрали бол ерөөсөө улаан буудайтай холбоотой төрөөс ямарваа нэгэн дэмжлэг, нөхөн олговор тийм юм ерөөсөө огт байдаггүй юм байна лээ. Яг цэвэр зах зээлийнхээ хуулиар л явдаг юм байна лээ. Эрэлт нийлүүлэлтээрээ. Тэгэхээр манайд бол улаан буудайн хэрэгцээ нь их байгаад байдаг. Зөндөө олон үйлдвэрүүд бий болсон юм байна шүү дээ. Нийлүүлэлт нь маш бага байдаг. Ийм байхад яахаараа ингээд төр дундуур нь орж энэ бизнесийг будлиантуулаад байдаг юм бэ? Энийг л би дахин тодруулмаар л санагдаж байна л даа. Тухайлбал, энэ жилийн тухайд нөөцөд худалдаж авсан Монгол Улсыг хөгжүүлэх сангийн хөрөнгөөр 40 тэрбум төгрөг гаргадаг байх аа? Худалдаж авсан 100-гаад тонн буудай бол асар өндөр үнэтэй худалдаж авсан. Тэгээд энийг одоо хэд хүртэл бууруулах юм? 

Эндээс бол их хэмжээний алдагдал, хохирол гарах дүр зураг харагдаад байгаа юм. Энэ гурил үйлдвэрлэгчид, сайн дурынхан чинь мэдэгдэл хийгээд л байх юм байна. Сонингоор ч мэдэгдэл хийгээд, телевизээр ч мэдэгдэл хийгээд, ерөөсөө чанарын шаардлага хангахгүй буудай өндөр үнээр худалдаж авсан. Хэрвээ тодорхой хугацаагаар хадгалах юм бол энэ технологи нь алдагдаад, чанаргүй болно. Эндээс их хэмжээний хохирол гарна. Энэнээс өмнө энэ асуудлаа шийдэхгүй бол их хэмжээний хохирол гарна гэж байна лээ. Тэгээд энэ бурууг Их Хурал өгөөд байгаа юм шүү. Энэ хууль тогтоогчид энэ шийдвэрээ гаргаж өгөхгүй, хүнд суртал гаргаад ингээд байна. Явж явж Их Хурал руу буруу өгч ингэж яриад байгаа юм уу? 

Х.Золжаргал: - Сэдванчиг гишүүний асуултад хариулъя. Энэ жил 256 мянган га гаар уринш хийгдсэн байгаа. Техник, технологийн тодорхой шинэчлэлийн үр дүнд бол уриншийн ажил маш чанартай хийгдсэн байгаа. Хамгийн багаар бодоход нэг га-гаас 10 центнер ургац хурааж авна гэж тооцоолоход 256 мянган тонн буудай хүлээж авна гэсэн тийм тооцоо байгаа. Тэгээд га-гаас хэрвээ 10 центнерээс их байвал илүү ургац авна. Гурил үйлдвэрлэгчдийн тэр хэвлэл мэдээлэлд өгсөн юуг бол тайлбарлаж мэдэхгүй байна. Милл Хаус компаниас сонин дээр мэдэгдэл гаргасан байхыг уншсан. Энэ Милл Хаус компаний өөрийнх нь үйл ажиллагаа байх. Ер нь бол гадаадын импорт дээр ард түмнээ бүр хамгийн хямд гэж хэлэхээ болъё. Тэгэхдээ тогтмол үнээр стратегийн хүнсний бүтээгдэхүүнээ баръя гэвэл бид дотооддоо энийг үйлдвэрлэх нь хамгийн найдвартай арга болоод байна. Энэ өмнө жилийн туршлагаар нотлогдсон. Буудайн үнэ 600 доллараас давж байсан тийм юу байгаа. Тэгэхээр бид гол яг хүнсний ялангуяа 12 нэр төрлийн сагсны бараа гэж ярьдаг энийгээ бол яг тогтмол барьж байхын тулд дотооддоо үйлдвэрлэх зорилго тавьж байгаа. 

П.Алтангэрэл: - Энхбаяр гишүүн.

Ж.Энхбаяр: - Энэ хуульчилна гэж байгаа юм байна л даа. Энэ дотацийн асуудлыг. Тийм биз? Сая Европын холбоогоор явж байхад тэд нар бүх энэ татаасаа цуцалсан байна лээ. Одоо хугацаа болсон. Энэ салбар бизнесийн хувьд бие даасан, үр өгөөжтэй ажиллах боломж бүрдсэн гэж үзэж байгаа юм байна лээ. Тэгэхээр бид энэ хуулийнхаа хугацааг хуулиндаа өөрчлөлт оруулаад тогтмол болгох нь өөрөө хэр зэрэг алсын бодлого бол? Тухайн жилийн ургацын баланс, дэлхийн зах зээл дээрх ургацын баланс, үнэтэй холбож зах зээлийн нөхцөлд нь жаахан зохицуулдаг, шаардлагатай бол дэмждэг. Шаардлагагүй жил нь өгдөггүй байхаар ингэж хуульчлах нь их зүйтэй байх гэж бодож байна. 

Дээрээс нь сая тэр 256 мянган га талбайд уринш хийсэн гэсэн. Энийгээ сайн шалгаарай. Миний мэдэх лав нилээн олон аж ахуйн нэгж хуурамч уриншийн зардал их гаргаж, бензиний мөнгө их хэмжээгээр авсан байгаа юм. Засгаас өгч байгаа үнэгүй уриншин зардлыг авахын тулд уринш хийсэн талбайгаа зохиомлоор нэмэгдүүлсэн юмнууд нилээн байгаа шүү. Кадастр дээр Батсүх даргын юун дээр ноднин, уржнан тооллого хийгээд газар тариалан бүс нутгийн тооллого хийгээд дууссан. Тэрийгээ нэг тулгаж хараад, баланс дээрээ тавиад шаардлагатай бол “google”-ийн програм байгаа. Тэрүүгээр татаж аваад хараарай. 256 мянган га уринш чинь одоо яг сайхан харлаад байж байгаа. Монгол Улсын газар дээр. Тэгээд л шалгаад тулгачих. Лав нэг 10-аас 20 хувийн зөрүү гарна гэхэд бол мөрийцсөн ч алдахааргүй байгаа. 

Энэ дээр юу харагдаж байна гэхээр энэ салбарын бид бас нэг мөнгө ингээд урсгаад ямар ч үнээр хамаагүй алтан тариа, алтан гурил идэх гээд байгаа маань нөгөө талдаа хийдлүүд гарч байгаа юм. Нэг асуудал. Хоёр дахь хийдэл нь юу гэхээр энэ үнэхээр төрөөс дэмжихгүй бол болохоо байсан салбар уу гэдэг дээр бас нэг бодох асуудал. Гэтэл маш олон хувийн аж ахуйн нэгжүүд газар тариалангийн салбар луу тэрбум тэрбумаар хөрөнгө оруулалт хийгээд эхэлсэн салбар. Энэ салбарт нэгтгэх үйл явц явж байгаа. Зарим аж ахуйн нэгж Монгол Улсын нийт гурилын бараг 20 хувь нь дангаараа буудайн ургацыг аваад эхэлсэн. Эзэмшиж байгаа талбайн хэмжээ нь 30, 40 мянган га талбай давсан. Гэтэл өнөөдөр бидний мөрдөж буй нэг аж ахуйн нэгжийн 3000 га талбайн бодлого чинь юу билээ? Энэ хэмжээнд цаашаа явах уу? Ямар ч байсан энд бол бизнесийн үр өгөөж байгаа нь тодорхой. Төрийн татаастай байна уу, татаасгүй байгаа нь тодорхой ашигтай байгаа юм. Ийшээ хувийн хэвшлүүд хөрөнгөө хийгээд эхэлсэн явж байгаа. Аж ахуйн нэгжүүдийг нэгтгэх бөөгнөрүүлэх процедур маш эрчимтэй явагдаж байгаа. Энийгээ дагаад энэ тариалангийн талбай чинь нөгөө ашигт малтмалын талбай шиг хар захад гарчихсан. Өнөөдөр яг үнэлгээ нь нэг га 100-аас 200 төгрөгөөр чөлөөтэй хар захаар арилжаалагдаж байгаа. бүр зарагдаж байгаа. Тэгэхээр энэ салбарыг бид нар яаж дэмжих үү гэдэг юмаа зах зээлийн хувьд нь яаж холбох уу гэдэг юмаа нэг тунгааж хараад, цөөхөн газар тариалангийн салбарт байгаа хэдэн аж ахуйн нэгж, үйлдвэрлэгч хэдэн аж ахуйн нэгж юм гарчих вий. Энийг нилээн хатуу хуульчлах нь зохимжгүй байх. Уян хатан тухайн нөхцөлөөс шалтгаал хийж байх нь зүйтэй юм болов уу гэсэн нэг ийм саналыг хэлье. Энэ дээр та нарын судалгаа юу байна?

Х.Золжаргал: - Ер нь бол Энхбаяр гишүүний ярьж байгаа зөв л дөө. Байнгын маш урт хугацааны татаацын системд оруулна гэдэг бол буруу. Гэхдээ бол бид хөл дээрээ зогсоод биеэ даагаад явах хүртэл бас төрийн бодлогоор дэмжиж хөл дээр нь босгох шаардлага байна. Гачуурт компани бол 30 мянган га эргэлтийн талбайтай. Монголын улаан буудайн нилээн том үйлдвэрлэгч гэдгийг мэдэж байна. Гэхдээ Гачуурт компаниас гадна бүсчилсэн хөгжлөөр ганцхан Сэлэнгэ, Булган, Төв аймгийн хойд талын район биш бас бүсчилсэн юугаар хөгжүүлэх тэгээд анхны техник, технологийн парк шинэчлэлтийнхээ зардлыг буцааж нөхөх, тэгээд хөл дээрээ босоход нь тодорхой хэмжээний дэмжлэг хэрэгтэй байгаа юм. Энэ хууль дээр бол татаацынхаа асуудлыг хуульчлана гэсэн санаа байгаа. Энийг тодорхой хэмжээнд 2012 оныг дуустал энэ хууль үйлчилсэн нь зүгээр байх гэсэн бодлоор оруулж ирсэн. Хавар болгон, намар болгон нэг асуудлыг Их Хуралд байнга ингээд тавиад орж ирээд байдаггүй. Ажил нь ойлгомжтой, жигд явдаг байхын төлөө л энийг оруулж ирсэн. 256 мянган га уриншийн юун дээр Пэрэнлэй дарга нэг тайлбар хэлэх үү?

Ч.Пэрэнлэй: - Гишүүдийн асууж байгаа асуултанд ганц хоёр тодруулга хэлье гэж бодож байна. Нэгдүгээрт нь чанарын асуудал бол Их Хурлын 42, Засгийн газрын 58 дугаар тогтоол гарсан. Тэгээд журам гарсан. Улсын мэргэжлийн хяналтынхан бол бүх газарт нь ажилласан. Тэгээд бид нар дахин цэвэрлэгээ хийсэн. Сая бүх байгууллага дүгнэлт гаргаж өгсөн. Энэ чанарын шаардлага хангаж байгаа гэдгийг баталгаатай хэлнэ. Анх эхлээд намар бол үнэхээр хүнд байсан. Цас орох гээд байдаг. Чийгтэй будаа байсан. Бид нар хатаагаад аль боломжоороо авсан. Одоо бол тэрнээс хойш нилээн хугацаа өнгөрсөн. Ийм учраас чанар дээр нь сая улсын мэргэжлийн хяналтын лабораториуд мэргэжлийн дүгнэлтээ гаргасан. Стандартын шаардлага хангаж байгаа гэсэн. Ингэж бодох хэрэгтэй. Тэгээд манай гурилынхан үнээ буулгах аргаа энд байсан чанаргүй будаа гурил тэнцдэггүй гэсэн нэг хэдэн хүний шуум ингээд бас олон тариаланчдын хөдөлмөрийг бас үгүйсгэсэн юм шиг байгааг манай гишүүд зөв ойлгоорой гэж бодож байна. 

Хоёрдугаарт, 86 мянган тонн будааг яг буцаагаад тодорхой хэмжээний үнийн хэлбэлзлээр зарахад буцаагаад бид нар улсад хохирол гарахгүйгээр 86 мянган тонн будаагаа нөөцлөх юм. Энэ бол бидэнд боломж байгаа. Ер нь бид нар зах зээлийнхээ үнийг ингэж уян хатан барихгүй бол боломж бол хэцүү байгаа. Энэ будааныхаа үнийг буулгахгүй, будаагаа будаагаар нь бид нар 86 мянгаа бүрдүүлэх боломжтой. Өнөөдрийн зах зээлийн ханш. Тарьж байгаа талбайныхаа хэмжээнээс болно. 256 мянган га бид нар яг аймгуудаас нь эцэст нь намар уриншаар хүлээж авсан. Дотор нь бол нилээн хэдэн аж ахуй, хийсвэрээр жаахан шатахуун авсан. Энэ бүгдэд нь бол бид нар хийсэн. Энэ жил бид нар 280, 256 мянга биш одооны тариалтаар бид нар 280 мянган га тарина. Өнөөдөр бүх аймгууд энүүгээрээ үрийн захиалга ирсэн. Энүүгээрээ шатахууныхаа тооцоог ирүүлсэн. Ингээд бид нар нэг 340 мянган тонн будуу авна. Энэ жил бид нар бүх будааныхаа 75 хувийг хангана. Ийм боломж байна. Энэ дээр бол бид нар сүүлийн 10 жил хийж чадаагүй сайн уринштай. Атрын аянаар хүмүүсийн сэтгэлгээ нилээн өөрчлөгдсөн. Газар тариалан руу нилээн хушуурсан. Цаг уурын урьдчилсан төлөв бидэнд их гайгүй ирсэн. Одоо өнөөдрийн байдлаар нилээн хэдэн аймаг тариалалтаа эхэлсэн яьж байгаа. Тариалалтыг бид нар 5 дугаар сарын 30 гэхэд дуусна. 1044 аж ахуйн нэгж бэлдсэн. Тэгээд үнэндээ тэр дотор 5, 6, 10 юм бол бас будлиантай юмнууд гардаг юм байна. Тэр нь аймгуудаас бид нар яг уриншийн журамд зааснаар 10 сард бид нар тооллогыг нь юу яагаад гаргасан. Яг зураг хөрөгтэй тулгасан барьсан тийм юм нь байхгүй. Аймгуудаас бүх мэдээг нь аваад бид нар нэгтгэсэн. Сая тэр бол буураагүй. 280 болж ирсэн. Энэ дээр нь 14 мянган га гуурсанд хийнэ гэсэн. Усалгаатай нэг 10-аад мянган га байж байгаа. Ингээд 280-аад мянган га тайралт бол яг хийхээр ингэж тооцогдсон байгаа. 

Ж.Энхбаяр: - Саяны тэрэн дээр нэг хэдэн юм хэлье. Сая тэр Гачуурт компани гээд ярьж байна. Гэтэл энэ хөтөлбөрөөс нэг мөнгө ч аваагүй л компани байхгүй юу. Цэвэр хувийн хөрөнгө оруулалтаар улсын ямар ч дэижлэггүйгээр хөрөнгөө хийгээд тариад явж байгаа юм. Би энэ тариа ногооны ажиль нэг 5, 6 жил ноцолдсон хүн байгаа юм. Асуудал бас юу гарч байна гэхээр усжуулалтыг газар тариаланг хөгжүүлэхэд зарцуулсан асар их мөнгө одоо бол хэдэн зуугаар авсан компаниуд нэг гадас ч зоогоогүй байгаа. Одоо хэвээрээ л байгаа. Би удаа дараа хэлж байсан. Сая би яваад ирсэн. Хийгдээгүй л байна лээ. Мөнгө авсан нэртэй. Өрсөлдөж байгаад зөндөө авсан. Тэгэхээр энэ чинь өөрөө усжуулалтын бодлого нь өөрөө зөв үү? Техник, технологийн бодлого нь зөв үү? 

Гэтэл гол ачааг үүрч яваа аж ахуйн нэгжүүд дандаа хувийн хөрөнгө оруулалтаар өөрсдөө хийгээд, хувийнх нь эдийн засгийн үр өгөөжөө тооцоод, ашгаа гаргаад ажиллаад эхэлсэн байхгүй юу. Ингээд салбар өөрөө амьдарч байна гэдэг нь харагдаад хувийнхан хөрөнгө оруулаад явж байгаа нөхцөлд тэрийгээ дэмжиж байгаа юм байхгүй байж нэг их масс гэж хөрөнгө оруулалтыг, хатуу үг хэлэхэд үнэхээр энэ дээр хоёр талтай. Нөгөө талаар ямар ч үнээр хамаагүй стратегийн будаагаа тариад ямар ч нөхцөлд хэрэглэнэ гэдэг нэг талтай. Нөгөө талдаа энийгээ дагаад хөрөнгө мөнгөний үр өгөөжгүй, ашиглалтгүй, янз янзын юмнаас сөрөг юм нар нилээн юм нар далд хэлбэрт явж л байгаа. Тэрэн дээр одоо сайд хэлээрэй. Сая та 256 мянга гэсэн. Одоо 280 мянган га болсон л явж л байна. Тэрийгээ дагаад улсаас үр авна. Тэрийгээ буцаагаад гурилын үйлдвэрт маргааш нь зарчихдаг жишээ олон л байна. Шатахуун аваад өөр тийшээ зарчихдаг жишээ зөндөө байна. Би зүгээр энэ салбарт байгаа, ажиллаж байгаа хүний хувьд хэлээд байна. Ийм бодитой алдаа оноо, энэ бид нарын хийж байгаа зорилго, хөтөлбөр, төсвийн хөрөнгө оруулалт, татвар төлөгчдийн мөнгө маань заримдаа байгаа онохгүй, алдагдаж байгаа үрэгдэж байгаа юм нар байна шүү. Ялангуяа танай салбар сүүлдээ нилээн хавтгайрах талдаа орж байна шүү гэж хэлж байгаа. Тэгэхээр энэ хариуцаж байгаа салбарын сайд хүн та анхаараарай. Салбар луугаа гүнзгий ороорой. Дээрээс нь чанарын асуудал. Одоо тарьдаг, чанаргүй будаа, хольцтой будаа авдаг, буцаагаад улсад шахдаг. Ийм л юм болоод байна. Хариуцлага байхгүй. Бөөн ажил болоод цэвэрлээд, хатааж байна хичнээн олон зардал болов? Үргүй зардлууд. 

Тэгэхээр энэ дотацын асуудлыг зүгээр энэ тушааснаар нь биш чанарын ангиллыг заавал оруулж өгөх хэрэгтэй. Чанарын нэгдүгээрт зэрэглэлд тушаасан цэвэрлэгээтэй будааг урамшуулна. Тэгж байж нөгөө юмаа явахгүй бол нэг тийм хариуцлагагүй байдал хавтгай тэгээд аваад хийгээд тавьдаг. Байнгын биш тохиолдлын улсууд тарилтанд их ороод байгаа байхгүй юу. Ургуулсан бол хогтой, хортой нь чигт нь авчираад өгдөг. Үрийн ямар нэгэн ангилгаа хийдэггүй. Чанарын шаардлага хангахгүй гэж гараад сая бол чанарын шаардлага хангалаа гэж байна. Гэтэл энэ хураасан будаа яг үр гарч ирж чадахгүй л байгаа байхгүй юу. Үндсэндээ бараг гурилын үйлдвэрлэлээс илүү спирт үйлдвэрт очиж байгаа. Гурилын хэмжээний тэр сайн чанарын үрний хэмжээний тарьж чадахгүй л байгаа. Үнэхээр юу тариална гэдгээ бодох хэрэгтэй байхгүй юу. Яг хэдэн хувь нь гурилд очиж байна? Ард тумний гурил болж байна? Нэг асуудал. Нөгөө атрын 3 дугаар аян чинь баруун болон алслагдсан бүс нутагт очиж байгаа юм уу? Очихгүй л байгаа шүү дээ. Төвийн хэдхэн аж ахуйн нэгж, төвийн хэдэн бүс дээр л гол хөрөнгө хуваарилалт жилийн 30, 40 тэрбум яваад л байгаа байхгүй юу. Техникийн шахалт бизнес явж байна. Үр шахалт бизнес явж байна. Буцаагаад эргэж худалдан авахад дандаа давхар давхар бизнесийн юм үүссэн. Энд төр дэндүү оролцоод хутгалдаад эхэлсэн. Энэ гүнзгийрээд байгаа нь дараа дараагийн аюулыг дагуулж байгаа юм байхгүй юу. Яагаад гэвэл аж ахуйн нэгжүүд өөрсдөө эрсдлээ тооцоод, хөрөнгө хийгээд эхэлсэн салбар шүү. Ийм бизнес шүү. 

П.Алтангэрэл: - Санал байна. 

Ц.Сэдванчиг: - Санал давхардаж байна. Тэгэхээр энэ юу болох вэ гэхээр ийм л юм болно л доо. Тариаланчид бол ерөөсөө мөнгө авч тариалаад л, үрээ мөнгө авч тариалаад, гарсан юмаа улсын нөөц рүү шахах ийм л сэтгэлгээгээр явж байгаа юм. Тэд нарт бол одоо тэр чанар, дээрээс нь нэг га-гаас авах гарц энэ бол нэг их хамаагүй болж байгаа юм. Хэрвээ тариаланчид гурилын үйлдвэрт ингээд нийлүүлдэг байсан бол тэд нар чинь шал өөр юм бодно. Нэг га-гаас авах центнер гэдэг юм уу тэр хэмжээгээ нэмэгдүүлэхийн төлөө явна. Чанараа мэдээж онцгой анхаарна. Тэгэхээр ийм л муухай сэтгэлгээг зах зээлд бүрдүүлж байгаа юм даа. Дээрээс нь гурилын үйлдвэрүүд мэдээж чанартай байсан ч гэсэн чанаргүй л гэж хэлнэ. Аль болохоор улсын нөөцөнд байгаа будааг хямдхан авах ийм л бодолтой болсон байгаа. Тэгээд энэ завсар чинь нөгөө янз янзын шахааны бизнесүүд ингээд албан тушаалтнуудын бизнес болоод хувирчихдаг ийм л тогтолцоог бид дэмжих гээд байна. Энэ бол эрүүл тогтолцоо биш, зөв бодлого биш. Тэр чанарын асуудал гэдэг бол нэгдүгээр зэргийн асуудал шүү дээ. 

Өнөөдөр манай улсад нэг га-гаас хэдэн центнер авдаг юм. Миний сонсноор 17, 18 центнер сонссон. Олон улсын стандарт бол дээгүүр л байдаг юм байна лээ. 20, 30, 40. Тэгэхээр нэгэнт зах зээлийн горимоор, шударга зарчмаар явах юмыг энэ рүү төр ингээд хутгалдахаар энэ юу болох нь тодорхой. Юу болдог нь тодорхой. Юу болсоор ирсэн нь ч би тодорхой гэж бодож байгаа. Энэ улсын нөөцөнд авсан будааны ихэнхи нь спиртийн үйлдвэр лүү явдаг гэдэг нь үнэн. Спиртийн үйлдвэр лүү яваад архи болоод явчихдаг. Магадгүй энэ буудайн сангийн хариуцаж байгаа албан тушаалтнууд тэрэн лүү шахдаг. Энэ хүмүүсийн бизнес энэ тэр байдаг юм шиг байгаа юм. Ийм юмыг л бид нар дэмжих гээд байна. Тийм учраас би бол одоо дэмжих санал өгч чадахгүй гэж хэлмээр байна. 

П.Алтангэрэл: Пэрэнлэй дарга тодруулах гээд байна уу? 

Ч.Пэрэнлэй: - Товчхон хэлье. Ер нь тэгээд хэн хэндээ зөв л мэдээлэл өгмөөр байна. Будааны шахаа гэж ерөөсөө байхгүй. Ноднин ургасан ургацын 50 хувь гэсэн. Тэгээд тэр чанар дээр улсууд яриад байх юм. Үнэхээр тариаланчид 400 мянгаасаа хасуулдаг юм. Хатаалгынхаа зардлыг одоо тонн тутамд 12 литр түлш гээд үнээ суутгаал ингээд явдаг юм. Яг тэр нь бол төр бүгдийг нь хариуцаагүй. Тэрийг нэг зөв ойлгомоор байна. Гачууртын хувьд бол бас төрийн дэмжлэгүүд зөндөө орсон. Усалгааны системдээ хоёр удаа орсон. Ноднин хүүний хөнгөлөлтийн зээлэнд хэдэн тэрбумыг нь оруулаад техникийн шинэчлэлтэнд яг ингээд хувийн бизнес дээр бас дэмжлэгүүдийг нь авсан гэх мэтийн ийм юмнууд бас зөв зөв ойлголт өгөөд, тэгээд эцэст нь хорогдлоо гаргаад авсан, тэр үнэнүүдээ хасуулсан ийм үнээр л явж байгаа гэдгийг бас зөв ойлгохгүй бол тэгээд спиртийг үйлдвэр гэж байгаа. Спиртийн үйлдвэр бол 20 мянган тонн будаа л авдаг юм. Спиртэнд өгсөн будуу энэ урамшуулалд хамардаггүй байхгүй юу. Тэгэхээр улсууд ерөөсөө спиртэнд өгөхөө байсан. Өнөөдөр спиртийнхэн гаднаас будаагаа оруулж ирээд, энэ бүх будаа чинь тэнцдэггүй. Энэ бүх будааны чинь 15-аас 20 хувь нь малын тэжээл, спирт рүү явдаг юм. Тэгэхдээ спирт бол манай дотоодын будаа гэдэггүй, гаднаас сайн будаа авч, гарц сайн гээд явж байгаа. Тэгээд энэ урамшуулал бол спиртэнд ордоггүй юм. Тэр эд нарыг манай гишүүд бас зөв ойлгоорой гэж бодож байна.

П.Алтангэрэл: - Асуулт, санал ерөнхийдөө яваад дууслаа. Батсуурь гишүүн үг хэлэх гэж байгаа юм уу? Товчхон.

Я.Батсуурь: - Энэ урамшууллын хэмжээ, улсаас худалдаж авах үнийн хэмжээг намар ноднин ургацын дараа 9, 10 сард ярьж байж бид нар тогтоож байсан. Энийг яагаад урьдчилж одоо тогтоож болдоггүй юм бэ? Тэгвэл нөгөө тариалж байгаа улсууд чинь бас хэдий хэмжээнд тарьсан будаагаа улсад тушааж болох вэ? Үнийн багцаа аваад, тэр хэмжээгээрээ тооцоогоо хийгээд ахиу хэмжээгээр тарих ч юм уу, эрсдлээ тооцох тийм боломж байдаггүй юм уу? Энийг яагаад урьдчилж тооцоолж болдоггүй юм гэдгийг асуух гэсэн юм. 

Х.Золжаргал: - Ер нь бол манай яамнаас гарч байгаа санал бол ийм л даа. Намрын ургацын дундаж үнийн дөрөвний нэг буюу 25 хувиар л урамшуулал олгоё гэсэн тийм юутай байгаа. Тэр томъёоллоор нь бас энэ юун дээр оруулж бас болох л юм л даа. 

П.Алтангэрэл: - Асуулт, санал дууссан. Ингээд энэ асуудлыг нэгдсэн чуулганд оруулж хэлэлцүүлье гэсэн саналтай гишүүд саналаа өгөх үү? Нэгдсэн чуулганаар хэлэлцүүлэх нь зүйтэй байна гэсэн. 

- 11-ээс 8.

Нэгдсэн чуулган дээр дүгнэлт унших. Түрүүний эхний хэлэлцсэн асуудал дээр дүгнэлтийг Ганбямба гишүүн уншаад, саяын Тариалангийн тухай хуулийн дүгнэлтийг Кёкүшюзан Батбаяр гишүүн уншина. 

Ингээд хурал өндөрлөлөө. 

Та бүхэнд баярлалаа. 

Хуралдаан 14 цаг 00 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч




Б.НАРАНТУЯА

